
MINUTI

[bookmark: _Hlk42497542]Il-Minuti tal-Laqgħa Nru 13 li saret nhar it-Tlieta, 16 ta’ Ġunju 2020 ġew ikkonfermati.

[bookmark: _Hlk42500204]L-IMPATTI EKONOMIĊI U RAKKOMANDAZZJONIJIET POST-COVID-19 – DISKUSSJONI (KONT)

IĊ-CHAIRPERSON (Onor. Jean Claude Micallef): Nagħtikom merħba għal laqgħa oħra li se tkompli ma’ dak li bdejna lbieraħ u ċjoè d-diskussjoni dwar l-impatti ekonomiċi u rakkomandazzjonijiet post-COVID-19 bil-għan li nressqu rapport quddiem il-Kamra tad-Deputati hekk kif nagħlqu din id-diskussjoni. Nirringrazzja lill-Membri preżenti kif ukoll lill-kelliema mistiedna li għandna għas-sessjoni tal-lum. Infakkarkom li din il-laqgħa qiegħda tiġi video streamed b’mod dirett u se tkun trażmessa wkoll fuq l-istazzjon televiżiv tal-Parlament fi stadju ulterjuri. Infakkar lill-kelliema kollha li tlabniekom li l-preżentazzjoni tkun ta’ mhux iktar minn għaxar minuti u mbagħad wara jistgħu jsirulkom xi mistoqsijiet mill-Membri ta’ dan il-Kumitat. Mela se nimxu f’din l-ordni; Malta Gaming Authority, Gaming Malta, is-Segretarju Permanenti fl-Edukazzjoni, l-MUT, l-MHRA u l-Għaqda Bdiewa Attivi. Għaldaqstant nistieden lis-Sur Heathcliff Farrugia u lil Dr Karl Brincat sabiex jersqu mal-mejda u jagħtuna l-preżentazzjoni tagħhom. 

IS-SUR HEATHCLIFF FARRUGIA (Malta Gaming Authority): Sur President, bażikament hawnhekk se nagħtukom just a quick overview tal-industrija tal-Gaming kif ukoll se nidħlu ftit fuq l-impatt tal-COVID-19. Fil-fatt għamilna survey mal-online operators tagħna u nistgħu ngħidu li kellna rispons tajjeb ħafna għalih. Wara mbagħad nitkellmu ftit fuq il-land based u nduru għal xi rakkmandazzjonijiet min-naħa tagħna.  

Ħalli nagħtukom malajr malajr a brief overview biex tieħdu idea tal-industrija. Fl-2019 in total fl-industrija - għadna kif għalaqna l-annual report tagħna - kellna 298 licences and 294 operators bi broad value added tal-industrija li minn €1.4 biljun tela’ għal €1.5 biljun f’din l-istess sena. Għalaqna s-sena bi 11,700 employees li minnhom għandek parti li huma MGA licenced, tal-online u tal-land based. Kif qegħdin taraw, minħabba li għandna numru ikbar ta’ operaturi, predominantly l-employees huma mis-settur tal-online. Imbagħad bħala compliance contribution, licence fees, levies u l-consumption tax, li prattikament dawn huma l-gaming taxes, l-Awtorità ġabret - minn sena għal oħra kellna żieda ta’ madwar €6.5 miljun - ftit iktar minn €80 miljun in termini ta’ taxxa diretta li qed iħallsu l-operaturi. Dan sempliċement qed ngħidu biex nagħtikom a brief update tal-Malta Gaming Authority. 

Għalkemm aħna nsemmu ħafna r-remote gaming għax ovvjament huwa importantissimu, in termini ta’ taxxa diretta l-land based huwa importanti wkoll għax kif qegħdin naraw kważi nofs l-introjtu tal-Awtorità ġej proprju mis-settur tal-land based gaming, li jinkludi casinos, in-national lottery u l-gaming devices. L-Industrija tal-Gaming qiegħda tirrappreżenta – dawn huma ċifri tal-NSO – 13.3% of the economy. Ovvjament hawnhekk it is excluding the B2B għax li kieku kellna ndaħħlu l-B2B ukoll konna nitilgħu għal iktar minn 15%. Ir-raġuni hi li ma niddeċiedux aħna li neskluduhom imma hija xi ħaġa ta’ kif jikklassifikawhom tal-NSO u l-B2B Service, peress li it is a technology supply, ġew ikklassifikati bħala parti mill-ICT. Din hija slide importanti biex tgħinna fid-diskussjonijiet ta’ wara. Mela kif qegħdin taraw jekk għat-taxxa diretta l-land based huwa kważi importanti daqs l-online, fejn tidħol il-GVA, jiġifieri l-contribution għall-ekonomija, 95% mill-impatt ġej mill-online gaming u r-raġuni hi li dak jaħdem ħafna fuq il-multiplyer effect tal-barranin li jkunu qegħdin jaħdmu hawn Malta. 

Fuq din l-islide qegħdin taraw the two types of licences li għandna. Aħna għandna a (B2C) licence u a (B2B) licence, ovvjament a business to consumer u l-oħra it is a (B2B), so dawk li jipprovdu l-games. Imbagħad għandna four types of games; type 1 huma l-casino games, type 2 huma l-isports betting, type 3 huma l-(P2P) bħall-poker, fejn l-operatur jagħmel il-flus billi joffri l-platform u jkollok player “A” kontra player “B” jilagħbu kontra xulxin u l-operatur jagħmel il-flus mir-rakes u t-type 4 li huma l-iskilled games. Dan huwa survey li għamilna aħna mal-online gaming companies u nistgħu ngħidu li b’kollox kellna uptake tajjeb ħafna għax ipparteċipaw 151 B2C operators li bejniethom iħaddmu mas-6,700 impjegat. Li rajna fil-B2C operators kienu l-expectations tagħhom. Għalhekk dan il-feedback kien mingħand is-CFOs tal-gaming operators u aħna bgħattnieh direttament lilhom. 

Il-forecast kien li se jkun hemm a 12% drop fis-sena, the annualised figures tal-2020, minħabba l-COVID-19 u prinċiparjament dan ġej mit-type 2. Kif qegħdin taraw hawnhekk it-type 2 huma l-isports book, li huwa expected to be 40% lower. Ir-raġuni tal-isports betting hi għax kif tafu, prinċiparjament f’nofs ix-xahar ta’ Marzu kellek the major football leagues, jiġifieri dak Spanjol, dak Taljan kif ukoll dak Ingliż li kollha għalqu, u ġaladarba l-football leagues għalqu, il-klijenti tal-isports betting operators ma kellhomx fuqhiex jagħmlu l-bettings. Mela hemmhekk il-prediction kienet li se jkun hemm hit. Min-naħa tal-online casinos, kif se naraw aktar ‘l isfel, kien hemm surge in activity. Fil-fatt rajna li kien hemm shift bejn players li s-soltu jkunu traditionally sports book players li dawn marru għall-online casinos. Madankollu dik ix-shift ma rajniex li se tikkumpensa għal dak it-telf li kien hemm fuq it-type 2. 

Min-naħa tal-B2B operators kellna wkoll uptake tajjeb ħafna fis-survey li għamilna. Kellna 64 B2B operators li pparteċipaw fih u dawn qed jaraw li t-turnover tagħhom se jkun 20% lower year on year. Issa dawn huma operaturi li għandhom kemm B2C u kemm B2B u l-istess, qegħdin jgħidu li se jkollhom a 20% drop. Issa din l-islide hija fuq l-employment li hija xi ħaġa importanti ħafna. Li qed jingħad hu li fil-Gaming Industry ħadd mill-operaturi tal-online gaming mhu qed jipprevedi li se jnaqqas in-nies minħabba l-COVID-19. Dan għaliex l-attività baqgħet pretty much għaddejja u min kellu nuqqas fl-isports betting kellu żieda fl-online casinos u allura, ixxiftjaw dawk ir-riżorsi minn fuq l-isports book għal fuq l-online casinos. U allura dik kienet xi ħaġa pożittiva. 

Issa dawn li se taraw hawnhekk huma l-actuals tal-Awtorità, fejn għandek l-actuals to date sa April, l-ewwel erba’ xhur tas-sena. Aħna by the 20th of every month nagħlqu x-xahar ta’ qabel, jiġifieri l-ġimgħa d-dieħla se nkunu qegħdin nagħlqu x-xahar ta’ Mejju. Mejju se jkun importanti ħafna bħala xahar, speċjalment fejn jidħol l-isports book għax ġeneralment il-major football leagues kollha jagħlqu f’Mejju. Għandek il-finals taċ-Champions League u tal-finals tal-Europa Cup li kollha jiġġeneraw ammont sostanzjali ta’ revenue. Però kif qegħdin naraw f’din l-islide, iċ-Chief Financial Officers tal-kumpaniji, speċjalment bejn Marzu u April, kellhom previsions iktar gravi milli rajna aħna, għaliex hawnhekk, fil-verità qegħdin naraw li overall il-gaming companies xorta se jkunu qegħdin iżidu r-revenue tagħhom. Kif qegħdin taraw, l-ewwel waħda li hija type 1 u allura tal-online casinos, rajna żieda ta’ 33%. It-tieni waħda li hija l-isports book jew it-type 2 rajna tnaqqis ta’ 17%. Però għalkemm iċ-ċifri huma iżgħar, kemm it-type 3 kif ukoll it-type 4 li huma l-poker u l-skill games, it-tnejn li huma kellhom żieda. 

In termini ta’ taxxa - tistgħu tarawha fl-islide li jmiss - li niġbru bħala MGA, fl-ewwel erba’ xhur tas-sena, għalkemm kien hemm il-COVID-19, xorta konna qegħdin naraw żieda ta’ 2%. Fil-verità biex naraw kif se tagħlaq is-sena Mejju se jkun kruċjali! Apparti minn hekk, f’Mejju kien hemm ir-reopening ta’ ċerti football leagues, bħall-Bundesliga, li jekk mhux sejjer żball se jiftaħ fil-15 jew fis-16 ta’ Mejju. Allura ġaladarba se jkollok one of the major leagues li jerġa’ jiftaħ, ovvjament għall-isports book operators dik hija life line li f’daqqa waħda inti se terġa’ tibda tiġġenera r-revenue. Jekk inħarsu lejn il-land based naraw li s-sitwazzjoni hija differenti għaliex fejn rajna li fuq l-online pretty much se nkunu qegħdin bl-istess performance jew inkella mhux daqshekk ħażin daqskemm konna qegħdin nistennew fil-bidu, fejn jidħol il-land  based is-sitwazzjoni kienet waħda differenti għaliex din tiddependi mill-klijent li jrid imur fil- premises. 

Hawnhekk tajniekom overview ta’ x’inhuma r-revenues tal-casinos. Kif qegħdin taraw il-casinos jiġġeneraw €17-il miljun f’taxxi. Imbagħad warajhom għandek tal-Malta National Lottery li jiġġeneraw €12-il miljun f’taxxi. L-islide ta’ taħt hija importanti wkoll għax tinkludi l-effett tal-barranin. U hawnhekk, speċjalment fl-2019, l-effett kien qiegħed dejjem jikber peress li t-turiżmu kien qiegħed dejjem jiżdied. U allura għandek aktar nies li qegħdin imorru fil-casinos. Din inkludejnieha apposta biex inkunu nistgħu nitkellmu aktar ‘il quddiem fuq ir-recovery. Mela filwaqt li fuq l-online r-recovery se tkun iktar mgħaġġla, fuq il-land based we need to keep in mind, speċjalment il-casinos, li jekk it-turiżmu ... Ovvjament ħadd mhu qed jistenna li t-turiżmu se jerġa’ jiġi fil-livelli tas-snin ta’ qabel. Imma bl-istess bod li l-lukandi jiġu affettwati mit-turiżmu, il-casinos ukoll jiġu affettwati mit-turiżmu.  

Fejn tidħol il-Maltco s-sitwazzjoni hija differenti għax il-Maltco tiddependi fuq il-lokal u mhux fuq it-turiżmu. Il-prodotti li għandha l-Maltco, fosthom il-lottu, kollha jiddependu fuq il-lokal, jiġifieri hemmhekk l-impatt huwa differenti. Din l-islide mhux nurukom x’kienu the major timelines. Kif tafu, fis-17 ta’ Marzu ħareġ l-Avviż Legali 76 li għalaq il-land based premises kollha. Fl-4 ta’ Mejju mbagħad reġgħu nfetħu l-lotto  booths u allura hemmhekk reġa’ beda jiġi ġġenerat ir-revenue mill-Maltco. Fil-fatt fl-ewwel xahar il-Maltco, għalkemm ma reġgħux irritornaw għall-istess livelli ta’ qabel,  però xorta kienu waslu għal 70% back to normal, li ovvjament kienet xi ħaġa pożittiva ħafna. Fit-22 ta’ Mejju mbagħad reġgħu fetħu parti mill-gaming parlours u fil-5 ta’ Ġunju fetħu l-kumplament tal-premises. 

Jekk naraw fuq il-land based, l-actuals to date fl-ewwel erba’ xhur tas-sena naraw li l-istampa hija differenti ħafna minn dik tal-online. Fejn l-online konna qegħdin naraw li s-sitwazzjoni sejra tajjeb bejn wieħed u ieħor, jekk mhux aħjar, fil-land based is-sitwazzjoni hija differenti għax kif għedna, il-casinos jiddependu fuq it-turiżmu u fl-ewwel erba’ xhur tas-sena diġà rajna li kien hemm drop ta’ 36%! Dan għaliex kellek nofs ix-xahar ta’ Marzu u x-xhur ta’ April u Mejju fejn ir-revenue kien zero minħabba li l-casinos kienu litteralment magħluqin u allura ma setgħux jiġġeneraw il-flus. Hawnhekk għandna x’qegħdin nistennew bil-predictions tagħna sal-aħħar tas-sena. Fl-ewwel kolonna għandek il-four months actuals u l-eight months forecast li ovvjament fil-jiem li ġejjin se naġġornawha bix-xahar ta’ Mejju. Għandkom ukoll l-original budget li kellna u l-variance. Bħala Awtorità konna qegħdin naraw li din is-sena konna se nqarrbu t-€78 miljun in terms of revenues. Kif qed jindika issa, minħabba l-effett tal-pandemija, għalkemm kif qegħdin taraw fuq is-settur tal-online pretty much se nkunu hemmhekk għax we are being very cautious. Potentially l-online jista’ ikun li nagħmlu indaqs jew immorru aħjar mis-sena l-oħra. 

Fuq il-land based is-sitwazzjoni hija differenti. Għandek in-National Lottery li there is no way li se tirkupra dawk l-għaxar ġimgħat li għamlet mingħajr il-weekly lottery. L-istess hemmhekk qegħdin nikkalkolaw l-impatt tal-land based. Kif qegħdin taraw, fuq il-land based ħadna wkoll il-forecast ta’ kif naħsbu li se jkun it-turiżmu u kemm minnhom se jmorru fil-casinos. u dik hija xi ħaġa li dejjem naġġornawha. Fejn jidħol l-online gaming, the original prediction għal Marzu kienet li fl-aħħar tas-sena se nkunu b’€14-il miljun minn taħt, però imbagħad meta fetaħ il-Bundesliga rranġajnieha, meta fetaħ il-League Spanjol irranġajnieha u meta fetaħ il-League Taljan erġajna rranġajnieha. Inti dejjem tagħmel l-adjustments lura u s’issa dik hi s-sitwazzjoni. 

Issa niġi għar-rakkmandazzjonijiet li tistgħu tarawhom ukoll fl-islides li ġejjin. Fuq tal-online kellna t-tax deferrals għal kull min kellu a drop in activity of 25% or more. Ovvjament kien hemm l-għajnuna tal-Malta Enterprise li kienet ġiet estiża. Kien hemm id-deferral tal-gaming taxes għat-type 2, għall-isports book operators, min-naħa tagħna. Hawnhekk tajjeb ngħidu li 60% tal-operaturi xorta baqgħu jħallsu, jiġifieri ma bbenefikawx minnha, u allura għalissa se jibqgħu  jħallsu. U naturalment kien hemm 40% li għamlu użu minnha. Ovvjament din hija tal-Malta Development Bank. L-istess għal-land based. Id-differenza li kien hemm fil-land based kienet inkluża fil-Wage Supplement Scheme.  U issa riċentement kien hemm ir-rent refund u l-electricity refund li kull min ibbenefika fil-Wage Supplement Scheme seta’ japplika għalihom ukoll.  

Issa se nsemmi r-rakkmandazzjonijiet tagħna. dwar l-online gaming mhu qed naraw li għandu jkun hemm xejn partikolari għax dan is-settur sejjer tajjeb. Issa li reġgħu rritornaw il-leagues mhux qegħdin naraw li għandu jkun hemm xi ħaġa addizzjonali għall-online. Ir-rakkmandazzjonijiet tagħna f’’dak li għandu x’jaqsam mal-land based, speċjalment il-casinos, hu li dawn iridu jibqgħu dejjem trattati u mħarsa mill-istess lenti tat-turiżmu. Mela jekk qed ngħidu li l-lukandi, minħabba li hemm nuqqas fit-turiżmu dawn se jkollhom impatt, ejjew inżommu f’moħħna li kważi nofs l-attività tal-casinos ġejja mit-turiżmu. Mela jekk sal-aħħar tas-sena t-turiżmu mhux se jirkupra, il-casinos mhux se jerġgħu jirkupraw għal-livelli li kellhom qabel. 

Ir-rakkmandazzjonijiet l-oħra huma tal-Wage Supplement Scheme u tar-Rent Refund Scheme fejn għandhom jiġu trattati bħall-kumpaniji l-oħra li qegħdin fis-settur tat-turiżmu. Hawnhekk aħna ma narawx li n-National Lottery Operator għandu jiġi kkonsidrat fihom dawn għax issa ġie f’sitwazzjoni prattikament back to normal. Xi ħaġa li nistgħu nikkonsidraw għaliex talbuhielna hi whether or not we are ready to consider a pro rata refund lil dawk l-outlets li kienu magħluqin minħabba l-legal notice. Din għamilna l-costing tagħha u li kieku kellna nagħmluha tiġina €85,000. Grazzi. 
IĊ-CHAIRPERSON: Sur Farrugia, nirringrazzjak tal-preżentazzjoni li ressaqtilna. Ngħaddu għall-mistoqsijiet u nsejjaħ lill-Onor. Kristy Debono.

ONOR. KRISTY DEBONO: Sur Farrugia, l-ewwel nett nixtieqek tiċċara l-aħħar slide jekk jogħġbok. Ir-rakkmandazzjonijiet tagħkom dwar il-land based jinsabu in place diġà? Jiġifieri dawn ġew aċċettati jew le? 

IS-SUR HEATHCLIFF FARRUGIA: Dawk li huma dependent fuq il-Malta Enterprise ġew aċċettati. Li qegħdin nagħmlu hu li s-sena l-oħra kellek id-deferral tal-gaming tax li se nerġgħu nestenduha għal din is-sena wkoll. Id-deferral tal-gaming tax teknikament iktar se tgħinhom bejn Ġunju u Awwissu għax issa fetħu. Fix-xhur li għaddew kienu qegħdin inklużi bħat-type 2, però jekk kien hemm zero revenue ma kienx hemm taxxa xi jħallsu. L-ewwel kellek zero revenue, mela zero taxes payed. Ara issa bejn Ġunju u Awissu, jekk verament irridu ngħinuhom, nagħtuhom it-tax deferral issa with deferral by three months għax issa bejn Ġunju u Awwissu se jkunu qegħdin jerġgħu jiġġeneraw il-flus.

ONOR. KRISTY DEBONO: Rigward l-online remote gaming, kemm hu importanti l-mmorru tajjeb fil-MoneyVal? U jekk allaħares qatt niġu grey listed, x’inhu l-impatt ta’ dan fuq ir-remote gaming factor, li tant huwa kruċjali għal pajjiżna?

IĊ-CHAIRPERSON: Sur Farrugia, ħalli jsirulek round ta’ mistoqsijiet u mbagħad nagħtuk il-ħin biex twieġeb wara.  L-Onor. Bartolo.

ONOR. CLAYTON BARTOLO (Segretarju Parlamentari għas-Servizzi Finanzjarji u l-Ekonomija Diġitali): Qabel xejn nirringrazzja lill-MGA tal-biċċa xogħol tajba ħafna li għamlu. Naħseb li apparti l-preżentazzjoni tal-lum, aħna kellna kuntatt ma’ xulxin prattikament kull ġimgħa jekk mhux kuljum waqt dan il-perjodu biex nassiguraw ruħna l-ewwel kif inhu miexi s-settur. It-tieni, f’settur li qed jitqis bħala importanti ħafna fejn tidħol id-diversifikazzjoni tal-ekonomija, aħna ridna naraw li ma jintilfux impjiegi, kif fil-fatt rajna li ma kien l-ebda telf ta’ impjiegi jew jekk kien hemm, kien ammont żgħir ħafna li diġà kien maħsub minn qabel il-COVID-19. Jiġifieri jekk kien hemm min tkeċċa, tkeċċa għax kien hemm ir-restructuring għaddej, xi ħaġa pjuttost normali fejn jidħol il-qasam tal-Gaming. 

Ninnota b’suċċess li offrejna l-għajnuna lill-isport book operators biex hemmhekk stajna ngħinu wkoll bħala Gvern. Imbagħad meta reġa’ fetaħ l-isports rajna li kien tajjeb li għennihom biex dawn l-operaturi setgħu jkomplu għaddejjin bix-xogħol tagħhom. Tajjeb li nkomplu niddiskutu fuq dawn ir-rakkmandazzjonijiet, speċjalment fuq id-deferral tal-gaming tax. Fl-opinjoni tiegħi din ir-rakkmandazzjoni tagħmel sens, kif qal is-Sur Farrugia stess, u issa huwa ż-żmien li tagħmilha. L-outlook għal din is-sena jidher li overall mhuwiex daqshekk ħażin, però imbagħad tqum il-mistoqsija tal-MoneyVal li għamlet il-kollega tiegħi. Issa hawnhekk irrid nagħmilha ċara li din m’għandha x’taqsam xejn mal-COVID-19 imma hija sfida oħra importanti. Ovvjament is-Sur Farrugia se jitkellem fuq l-affarijiet li jista’ jitkellem dwarhom fejn jidħol il-MoneyVal. Li rrid ngħid hu li l-MGA qiegħda fuq quddiem nett fejn jidħlu r-rakkmandazzjonijiet tal-MoneyVal. Anzi bi pjaċir ngħid li l-MGA ħadmet kemm felħet biex dak li kellu jiġi implimentat jiġi implimentat. Naturalment għad fadal xi ftit x’jiġi implimentat imma se nħalli f’idejn is-Sur Farrugia sabiex iwieġeb hu. 

IĊ-CHAIRPERSON: L-Onor. Kristy Debono.

ONOR. KRISTY DEBONO: Nixtieq niċċara kumment li semma l-Onor. Bartolo. Jiena semmejt il-MoneyVal proprju għaliex kif inhu mistenni u kif inhu xieraq, għamilna diversi laqgħat, anke mas-settur tar-Remote Gaming, u l-preokupazzjoni ewlenija tagħhom f’dawn l-aħħar ġimgħat waqt il-COVID-19 u bħala tħejjija għall-post-COVID-19 hija proprju l-issue tal-MoneyVal. Jiena rringrazzjajt lis-Sur Farrugia tal-preżentazzjoni tiegħu u ċ-ċifri jidhru li huma tajbin. Jiena dejjem għedt li dan is-settur huwa wieħed kruċjali għal pajjiżna u rridu nkomplu nikkonsolidawh. Din hija xi ħaġa li dejjem għedtha kemm ilni Membru Parlamentari f’dan il-Parlament. Però huwa fatt li l-operaturi li ltqajna magħhom b’mod uffiċjali semmew il-COVID-19 bħala l-preokupazzjoni kbira għalissa, speċjalment issa fil-post-COVID-19 meta l-isfidi dejjem jikbru. Però l-ikbar sfida tibqa’ dik u semmejtha mhux out of context imma in full context ta’ din il-preżentazzjoni! 

Sur Presdient, jekk tippermettilli nixtieq nagħmel mistoqsija oħra lis-Sur Farrugia. Mill-informazzjoni li għandek, bħala impjegati fil-land based qiegħed tara li se jkun hemm xi lay offs? Jew moħħok mistrieħ li bħala settur tar-Remote Gaming xorta waħda kapaċi jsalvaw jekk ir-rakkmandazzjonijiet jiġu on board?

IĊ-CHAIRPERSON: Point taken. Nippreċiża li ma nixtieqx li jkun hawn cross debates bejnietna l-Membri u l-mistoqsijiet u l-kummenti tagħkom għandhom ikunu dejjem jiġu indirizzati lejn il-kelliema li għandna magħna. Min-naħa tiegħi se nagħmillek żewġ mistoqsijiet Sur Farrugia. Semmejna u ġie enfasizzat il-punt li mhux se jkun hemm tnaqqis fl-impjiegi, però nafu wkoll li dan huwa settur li matul dawn l-aħħar snin kien mutur fil-ħolqien tax-xogħol. Qed tara li din it-trend tkompli matul is-snin li ġejjin u wara l-kwestjoni tal-COVID-19? Fil-preżentazzjoni semmejt ukoll li hemm tbassir ta’ 2% żieda meta nqabblu mal-ewwel erba’ xhur tas-sena. X’jikkontribwixxi għal dan?

IS-SUR HEATHCLIFF FARRUGIA: Fuq tal-MoneyVal, kif qal l-Onor. Bartolo, m’hemmx ħafna xi tgħid kemm għall-Gaming kif ukoll għas-setturi l-oħra. Ovvjament il-MoneyVal huwa kruċjali li bħala pajjiż niskorjaw tajjeb. Li naf żgur hu li hemm ħafna xogħol li tlesta. Bħala MGA konna diġà morna tajjeb l-ewwel darba u komplejna naħdmu. Fil-fatt fejn kien hemm rakkmandazzjonijiet inkludejniehom. Min-naħa tagħna, bħala Gaming qegħdin ngħinu tliet pajjiżi oħra biex itejbu l-liġijiet tagħhom vis-à-vis ir-regulations fis-settur tal-Gaming. Bħala settur tal-Gaming konna għamilnieh u għamilnieh tajjeb. Naf li hemm ukoll entitajiet oħra li qegħdin jaħdmu biex iġibu score tajjeb, però m’hemmx għalfejn ngħidu li l-MoneyVal huwa kruċjali għall-industrija, speċjalment minħabba li dawn huma listed companies u allura jiddependu ħafna fuq ir-reputazzjoni tal-pajjiż.

It-tieni mistoqsija kienet fuq l-employment relatat mal-land based. Il-Wage Supplement Scheme kienet importantissima għax biha rnexxielhom iżommu l-impjegati tagħhom. Il-fatt li l-Wage Supplement Scheme baqgħet għaddejja fl-istess żmien fejn they were allowed to reopen, kienet an added value. Aħna minn dak li qegħdin naraw issa u bl-informazzjoni mill-aħħar drabi li ltqajna, li kieku dawn kellhom iwaqqfu l-ħaddiema tagħhom, dawn kienu se jwaqqfuhom fil-perjodu fejn kellhom zero revenue. Dik il-bracket fejn kellhom zero revenue issa għaddiet u dawn reġgħu fetħu. Allura mhux qegħdin naraw ir-riskju li dawn iwaqqfu l-impjegati tagħhom.
It-tielet mistoqsija kienet relatata mar-revenue tat-2% minn fejn ġie. Ir-revenue tal-online gaming s’issa qegħdin naraw li l-year on year increase ġejja predominantly mill-online casinos għax kien hemm surge fihom.  Jekk wieħed jara l-actuals, fis-slide kien hemm li fuq online casinos kien hemm surge ta’ 33% year on year, so the first months actuals 2019 versus 2018 u kien hemm 17% drop fl-isports book. Imma mbagħad kien hemm ukoll a 78% increase fil-poker u, jekk m’iniex sejjer żball a 4% increase fl-iskilled games. Allura l-increase li kien hemm, speċjalment fl-online casinos għamlet tajjeb għad-decrease li kellek fl-isports book, u jekk wieħed jara t-total gross gaming revenue  li jiġġeneraw il-kumpaniji, fl-ewwel erba’ xhur, year on year, kellna kważi  b’€0.5 miljun aktar iġġenerat bħala revenue li ġej kollu mill-online casinos. 

IĊ-CHAIRPERSON: Rigward li s-settur dejjem ħoloq ammont sew ta’ xogħol, inti qiegħed tara li dik it-trend titkompla issa jew inkella wieħed laħaq plateau?

IS-SUR HEATHCLIFF FARRUGIA: Din il-mistoqsija ssirilna ta’ spiss. Jekk taraw, anke s-sena li għaddiet kienet sena record bħala impjiegi għax minn ftit iktar minn 9,000 ħaddiem tlajna għal 11,747 ħaddiem. Prattikament tlajna b’2,000 impjegat. Ma rridux ninsew li Malta hija hub tal-Gaming. Hawn Malta ma jiġux biss biex joperaw il-liċenzja Maltija imma hawn Malta għandna kumpaniji, speċjalment kumpaniji kbar, li they grow organically. Allura inti jkollok il-liċenzja ta’ Malta u jkollok madwar għaxar liċenzji oħra tal-varji pajjiżi fl-Ewropa li jiġu mmaniġjati kollha minn Malta. S’issa m’għandna l-ebda indikazzjoni li b’xi mod xi kumpaniji se jnaqqsu mill-ħaddiema tagħhom. Anzi l-indikazzjonijiet juru, believe it or not, anke waqt il-pandemija tal-COVID-19, li għad hemm madwar 700 vacancy fil-Gaming Industry!  

IĊ-CHAIRPERSON: Dr Karl Brincat.

DR KARL BRINCAT (Malta Gaming Authority): Bħalissa l-industrija, fiha nnifisha, tiddependi ħafna mill-barranin bħala impjegati, jiġifieri kemm EU Nationals kif ukoll Third Country Nationals. Imma minħabba li bħalissa hemm diversi restrizzjonijiet, speċjalment minn Third Country Nationals, għandna mnejn naraw a temporary slow down mhux fil-vacancies li jinħolqu imma f’kemm actually jiġu employed għax mhux neċessarjament ikunu jistgħu jġibuhom Malta. Imma mbagħad we will see it pick up again. 

IĊ-CHAIRPERSON: Nirringrazzjakom tal-preżentazzjoni li ressaqtulna. Issa ngħaddu għall-preżentazzjoni li jmiss u għalhekk nistieden lis-Sur Ivan Filletti mill-Gaming Malta Foundation. Sur Filletti, infakkrek li idealment inżommu mal-ħin ta’ għaxar minuti għall-preżentazzjoni. Grazzi.

IS-SUR IVAN FILLETTI (Gaming Malta Foundation): Qabel ma nressaq il-preżentazzjoni tiegħi jkun tajjeb li ngħidilkom ftit x’nagħmlu bħala Gaming Malta Foundation. Basically we are a non-profit foundation set up mill-Gvern u mill-MGA sabiex nippromwovu lil Malta bħala a home of gaming excellence. Dak hu l-għan tagħna. Qed ngħid hekk għax meta nsemmu l-gaming dejjem naħsbu li l-gaming hija biss il-gambling, meta probabbilment we are the only jurisdiction in the world li naħsbu hekk! Anke l-perċezzjoni li teżisti. But when you look at gaming you are looking at a much  larger industry. Meta nitkellmu fuq il-gaming qegħdin nitkellmu fuq il-video game development kif ukoll fuq e-sport li huwa relatat ħafna mal-video gaming. Biex inpoġġu l-affarijiet fil-kuntest tagħhom, every third person on this planet is a gamer! 

Nowadays the economy and the entertainment has shifted to online. Jiġifieri li kieku wieħed kellu jara x’ġara waqt il-COVID-19 fl-industrija tal-video gaming u tal-e-sports, jara li din l-industrija ħadet spinta ‘l quddiem u mhux lura. Kieku wieħed kellu jara ftit bħala entertainment ranking on the global scene, jara li l-video gaming and e-sport are bigger thant the music and the film industry put together! Allura x’għamilna? Tajjeb ngħidu wkoll li over the last two years, bħala Gaming Malta Foundation, mhux biss tajna każ tal-i-gaming side, imma għamilna wkoll strateġija to attract more video gaming companies and video gaming studios lejn Malta. Kif konna qegħdin ngħidu, once other industries were hit by COVID-19, rajna kif fil-video gaming, anke f’Malta, kellha effett kważi pożittiv. Se nurikom xi eżempji fejn kumpaniji have extended and increased their employees over this period. 

Tajjeb ukoll naraw minn fejn ġejjin. Jekk tħarsu lejn din l-islide, meta konna in i-gaming we had a bit of a blue ocean strategy, fis-sens li kellna l-first mover advantage, l-ewwel jurisdiction li konna għamilna r-regulation għaliha, eċċ. When it comes to video gaming it is a bit of red ocean strategy għal Malta, jiġifieri hemm ħafna ġurisdizzjonijiet oħra li kienu iżjed avvanzati minna. Biss I would say that we are making our own headway and we are finding our own niche as well. Il-COVID-19 qed tgħallimna li games are the future because people want to stay inside and they want to play, the kids, etc. 

Issa ħalli nduru fuq ix-xenarju lokali. L-industrija hija żgħira but it is bustling, so we are looking at about 200 full time employees and about 15 studios based in Malta. Some of them are doing very good international work. If I had to give some examples għandna l-4A Games li hija bbażata fuq il-Union Club f’Tas-Sliema. Their production budget to produce a game is around €50 million and that is all done in Malta! It is what is called a Triple A  studio which means they get Hollywood budgets to do these games. The talent which is required is enormous, jiġifieri għandek bżonn nies li jafu l-Physics, il-Matematika, eċċ. Għal Malta hija industrija interessanti ħafna sabiex inkomplu nkabbruha. Għadna kif ftaħna uffiċini ta’ kumpanija li ġiet minn Iceland u li jisimha NARC. They had launched one of the largest video games back in Iceland and the founders have shifted to Malta and they are looking to produce a new game here. 

PlayMagic hija kumpanija which is owned by an Italian. He continued his business in Malta u għadni kif sirt naf mingħandu stess li they are actually moving their offices to larger studios in Malta. Tajjeb li nsemmu dawn l-affarijiet għax forsi din l-industrija ma tantx għandha exposure. Flying Squirrel Games Malta hija kumpanija totalment Maltija and they are all based on mobile games. Ma ninsewx li llum il-mobile phone is a source of entertainment and that we need  to continue to grow in that sector. During the COVID-19 period the daily active users minn 15,000 telgħu għal 125,000! These are people downloading their games. That is how much COVID-19 was a plus to this industry. So it teaches us that it is very resilient to a crisis. 

Kumpanija oħra li ġiet Malta hija l-FRVR mill-Belġju and they get about 20 million players every month. This is a low profile industry. Their psychology and their mentality is different from the i-gaming. They would rather have their locations on the outskirts. Hawnhekk qegħdin naraw Buġibba, Raħal Ġdid, eċċ., so that is also good for Malta għaliex nistgħu nkabbru din l-industrija f’postijiet fejn mhux neċessarjament ikunu qegħdin Tas-Sliema, San Ġorġ, Paceville, eċċ. You Run hija kumpanija mit-Tunisia that is going to set up in Malta u se jkunu qegħdin fl-incubator tal-Malta Enterprise ġewwa Kordin. Just this week they have also been officially approved to go on the Nintendo Switch, li għalmin qiegħed fil-video game sector is like they have won the Champions League! Ara x’suq se tiftħilhom. Ħalli nagħtikom eżempju ċar ta’ kif konna qegħdin naħdmu matul dawn l-aħħar sentejn. L-industrija għandha fiera f’Cologne jisimha Gamescom. Il-footfall f’Gamescom is 400,000, so that is how important this industry is. Dawn iltaqgħu magħna ġewwa Gamescom and a year and a half later they are in Malta. Exient jinsabu l-Belt and they actually have the IP of Sony għal-Lemmings u Angry Birds. They are based in Oxford in the UK but they also have a studio in Malta.

Imbagħad hemm l-Esports which is the interactive gaming that one plays online and it is a new industry, it is a massive industry which Malta can take advantage of. Aħna nħossu that it is a very low hanging fruit. We have the lifestyle, we have the sun, we have the sea but we also have the interesting size and the jurisdiction to make Esports a real thing. Is-sabiħ tagħha hu li that the iGaming Industry is looking into the Esport sector. Mela allura issa mhux qegħdin nibqgħu naħdmu biss in three different silos but all this is coming together when you look at the artificial intelligence, video gaming, Esports, etc., they all form part of what is this consistent technologies li qegħdin inkabbru. 

Kif għedtilkom dawn huma kollha kumpaniji Maltin ibbażati f’Malta li jimpjegaw in-nies u jagħmlu t-tournaments, etc. L-ESL Pro League kienu se jtellgħu tournament f’Malta on the 16th of March imma sfortunatament kienu qegħdin l-airport ta’ Frankfurt biex jiġu hawnhekk -  there were about 24 teams of an entourage of ten people per team – u kienu krew l-Intercontinental imma kelli nċemplilhom biex ngħidilhom li l-ajruporti kienu se jagħlqu. Xi ħaġa interessanti hu li the viewers and pre-viewership increased. So basically they had 500,000 concurrent viewers at anyone time watching these games over two months! So the numbers were actually record breaking. If you had to look at Asia, with this Asian numbers, there was about 1.5 million in all. Xtaqt nurikom ukoll dwar kif Malta qegħdin nippromwovu din l-industrija and because I think it is very important that in post COVID-19 nibqgħu sejrin hekk. 

Issa ħalli niġi għar-rakkmandazzjonijiet. Ejjew inkomplu għaddejjin fuq din it-traġettorja li għaddejjin biha. There are three basic elements which we need to consider. After post COVID-19 it is important that we will still have the backing and the support for this industry because we are looking at increasing game development and production studios with highly skilled employees that will go into game publication and marketing. Għandna kumpaniji looking to publish in Malta. Irridu nkomplu wkoll fuq l-Esports events because it is also an excellent niche tourism area. Basically we have a goal and the goal is that over the next ten years video gaming and Esports will account for 1% of GDP, looking at full time equivalence of 2,500 people. Over the COVID-19 period naħseb li kien l-iktar żmien fejn irċevejna telefonati u we actually held virtual summits with 20 UK based studios at one go who were interested in Malta. 

The way Malta has handled the pandemic to us was nearly a plus because they actually saw what could be done here. Other jurisdictions are very supported obviously with public funds and looking at UK, France, Finland, etc. Bħala rakkmandazzjoni naħseb li għandna nibqgħu għaddejjin ukoll. The most important thing – and this is probably my main recommendation – is that we can only win if we get our educational and talent pipeline for the industry. Jista’ ikollna l-aħjar inċentivi fuq it-taxxa u nisponsorjaw l-affarijiet imma jekk ma jkollniex dan it-talent pipeline we will obviously fail. Huwa tajjeb li we have open discussions with key stakeholders within the educational departments. 

Tajjeb insemmu wkoll li l-Institute of Digital Games ta’ Malta is ranking No 15 on the Princeton review list. So that is a major asset for Malta. Qegħdin naraw kif l-MCAST, bil-vocational college kemm ta’ Raħal Ġdid kif ukoll ta’ Tarġa Gap, they are working with the industry to recommend ways on how to revamp their curriculum to target more of this sector. On the Esports sector we are on the way there. Last year we signed an MOU with ESL which is the largest Esports tournament organiser in the world. Dawn se jgħinuna wkoll sabiex inkomplu nibnu l-ecosystem, the talent side, on the Esport side u se nkomplu nkabbru dan is-settur. 

IĊ-CHAIRPERSON: Sur Filletti, naħseb li aktar dettaljat minn hekk ma stajtx tkun. Min-naħa tiegħi nawguralek fil-ħidma tiegħek. Issa se ngħaddu għal sensiela ta’ mistoqsijiet min-naħa tal-Membri preżenti. 

L-Onor. Claudio Grech.

ONOR. CLAUDIO GRECH: Sur Filletti, nirringrazzjak. Kif għedt tajjeb inti, the key is talent. Jien għandi ftit esperjenza tas-settur u t-talent jibqa’ dejjem on the critical path for growth. Xtaqtek forsi telabora ftit fuq l-importanza li jkollna studios adegwati biex inkunu nistgħu niġbdu dak it-talent għaliex ħafna drabi, in-nuqqas ta’ infrastruttura edukattiva twassal sabiex inti ma tkunx tista’ tagħmel il-programmi. Forsi tista’ tispjegalna ftit iktar dwar ir-rilevanza ta’ din l-infrastruttura. Grazzi.

IĊ-CHAIRPERSON: Sur Filletti, qabel tibda twieġeb se nara jekk hawnx aktar mistoqsijiet?

L-Onor. Kristy Debono.

ONOR. KRISTY DEBONO: Min-naħa tiegħi nixtieq inkompli mal-mistoqsija li għamel l-Onor. Grech u ċjoè dwar l-edukazzjoni. Int semmejt l-Institute u naf li l-Awtorità qiegħda taħdem fuq dak li qabel kienet tissejjaħ il-Gaming Academy u li mbagħad din kompliet tiżviluppa. Sur Filletti, kemm inti kuntent bil-korsijiet preżenti? Taħseb li hemm il-ħtieġa li anke fuq livell ta’ Università - naf li diġà hemm credits - jidħlu credits ġodda f’korsijiet ġodda li jkunu speċifikament fuq il-gaming jew inkella jkunu credits imdaħħlin f’korsijiet oħra, fosthom dak tal-Liġi? 

Jidher li s-settur sejjer b’saħħtu u naħseb li dan kien wieħed mis-silver linings li ħareġ mill-COVID-19. Allura hemmhekk m’hemmx problemi ta’ ċifri u statistika. Nixtieqek tgħidilna wkoll x’qed tara bħala kontribut finanzjarju għall-pajjiż minn dan is-settur. Bħala rwol ta’ Gaming Malta f’dak li għandu x’jaqsam mal-promotion, ovvjament inti semmejt il-fiera u l-events l-oħra li ġew ikkanċellati, imma tista’ tgħidilna jekk il-COVID-19 kenitx ta’ opportunità fejn you will redimension il-Gaming Malta f’dak li għandu x’jaqsam mal-promotion tagħha? Jew inkella issa li l-lockdown spiċċa u l-ajruporti reġgħu fetħu, we will go business as usual jew ħadtu l-opportunità sabiex tagħmlu a new strategy biex tkunu aktar effettivi f’dak li għandu x’jaqsam mal-promotion? Grazzi.

IĊ-CHAIRPERSON: Aktar mistoqsijiet? L-Onor. Bartolo.

ONOR. CLAYTON BARTOLO: Sur Filletti, l-ewwel nett nirringrazzjak tal-preżentazzjoni tiegħek. Nixtieq nirringrazzja wkoll lill-MGA tax-xogħol kbir li qegħdin jagħmlu għaliex anke meta sifirna barra minn Malta, pereżempju konna Londra u hemmhekk stajna naraw il-promotion li ssir għall-pajjiż mill-Gaming Malta Foundation flimkien mal-MGA, li veru kien xogħol tajjeb ħafna. Fejn jidħol dan l-aspett naħseb li huwa importanti li noħolqu eko-sistema. Jiġifieri naqbel perfettament mal-kummenti li għamlu l-kollegi tiegħi fejn tidħol l-edukazzjoni. Huwa importanti li jkollna l-edukazzjoni in place f’dan l-aspett biex ikollna żgħażagħ Maltin li jkunu jistgħu jaħdmu f’dawn il-kumpaniji. Aħna qegħdin niġbdu l-kumpaniji barranin lejn pajjiżna però ladarba dawn jiġu Malta jridu jsibu l-inċentivi. Għalhekk naqbel mal-mistoqsijiet li għamlet l-Onor. Kristy Debono sabiex nisimgħu ftit iktar dwar il-korsijiet u x’qiegħed isir fuq livell edukattiv. 

Aktar minn hekk tajjeb li nisimgħu ftit ukoll dwar l-istrateġija għax naħseb li l-COVID-19 qiegħda tagħtina opportunità to rethink our economic model. Naħseb li dan il-video game development sector kapaċi nkomplu nkabbruh biex inżidu l-economic diversification għax jidher li huwa settur li huwa recession proof. Jiġifieri meta ġiet l-ikbar pandemija fid-dinja, dan is-settur attwalment kiber u qegħdin naraw kif mhux talli naqqsu l-ħaddiema imma għadhom qegħdin ifittxu lin-nies biex jimpjegawhom magħhom. L-uniku ostaklu li għandhom bħalissa huwa li ma jistgħux iġibu ħaddiema minn barra għax ovvjament Malta m’għandniex il-ħaddiema. Għalhekk naħseb li jkun tajjeb jekk telaboralna wkoll ftit fuq dawn il-punti. Grazzi.

IĊ-CHAIRPERSON: Il-Ministru Edward Scicluna.

ONOR. EDWARD SCICLUNA (Ministru għall-Finanzi): Sur Filletti, prosit tal-preżentazzjoni tiegħek għax kienet verament interessanti. Kif nafu l-market tal-video gaming kiber u, bħalma jiġri f’kull event kbira, gwerra jew riċessjoni kbira ... Pereżempju fl-1930s l-iktar settur li kiber kien iċ-ċinema għax kulħadd kien unemployed u l-unika konsolazzjoni li kellu kienet dik li joqgħod joħlom billi jmur iċ-ċinema. Ħadd ma jaf x’se jiġri eżattament fil-futur imma tħossu li s-suq kiber bħalma ġralhom Netflix pereżempju? U taħsbu li jkompli sejjer hekk? Fis-sens li mhux jerġa’ imur lura fejn kien fil-bidu. Taħseb li b’dan l-impatt se jitla’ a step forward? 

IĊ-CHAIRPERSON: Sur Filletti, f’idejk biex twieġeb il-mistoqsijiet li sarulek.

IS-SUR IVAN FILLETTI: Naqbel mija fil-mija dwar dak li qal l-Onor. Claudio Grech. Għalhekk fid-diskors tiegħi għedt li jista’ jkollna l-aħjar kondizzjonijiet imma jekk ma jkollniex an ecosystem around it, including the educational side u l-infrastruttura meħtieġa, se nbatu. At tangible steps qegħdin nibnu a 700 square metre incubator space fiż-Żejtun f’parti mill-uffiċini tal-MBR, fejn hemmhekk qegħdin noħolqu co-working spaces specifically targeted for the video game sector. JIġifieri mhux biss se jkollna l-istruttura – għax kulħadd jista’ ikollu l-istruttura - imma se nibnu wkoll programm ta’ attivitajiet għal dawn l-istudios biex jitgħallmu iktar how to manage their business, how to manage their IP, the educational levels, etc. Naħseb dak huwa wieħed mill-iktar partijiet importanti. 

L-Onor. Kristy Debono semmiet ukoll l-edukazzjoni. Min-naħa tal-edukazzjoni – u naf Ii hawn esperti aktar minni hawnhekk because I am a marketing man, biss nemmen ħafna fl-importanza tagħha – tant qiegħda tinbidel it-teknoloġija li inti dejjem trid tkun ahead of the loop. Qegħdin nitkellmu kemm mal-MCAST kif ukoll mal-Università ta’ Malta sabiex naraw kif we always remain ahead of the loop, speċjalment fuq software programmes ġodda li qegħdin jintużaw ħalli nkomplu reinvigorating il-curriculum on the video gaming sector, bl-importanza kbira tingħata għar-relevanza tas-settur. Jiġifieri s-settur is part and parcel of our programme. Aħna morna għandhom u staqsejniehom x’għandhom bżonn u x’nies iridu magħhom. U li smajna hu li jridu Mathematicians and Physicists. When you are designing a video gaming illum rari tpenġi imma tuża l-coding. Anke biex tmexxi ballun minn naħa għal oħra fuq l-iscreen you need to know your Physics and you need to know your Maths. And it would be great if we had to visit one of these companies so you would see behind the scenes because it is actually fascinating the way they work.  

ONOR. KRISTY DEBONO: Tkellimna wkoll fuq ir-revenue għall-pajjiż u fuq l-istrateġija tal-promotion tagħkom.

IS-SUR IVAN FILLETTI: Bħala revenue għall-pajjiż we have a very clear KPI which is my North star for the next ten years; 1% of GDP over the next ten years with 2,500 employees. Interessanti li dawn il-kumpaniji, apparti li qegħdin jimpjegaw in-nies, qegħdin jgħixu Malta, eċċ., they are also attracting more business here. Meta għandek studio bħal 4A Games, forsi ftit nies kienu jafu that with their success they actually developed in Malta the Oculus Project ta’ Facebook. So then it becomes even more interesting bħala teknoloġija. There is I would say a lot of spill over and also spill over through the i-gaming sector. Why? Because when we are young we never dreamt of designing a game which is a gambling product. We all wanted to design angry birds! We all wanted to do space invaders, etc. So there is a scope for the video gaming sector to actually target the i-gaming sector to improve on the quality of their games. 

On the promotional side għalina naħseb kienet insight kbira waqt il-COVID-19. Xorta waħda bqajna għaddejjin bil-konferenzi li għamilniehom through virtual and through zoom and whatever, and we still had our virtual summit. Qabel ma ġejt hawnhekk kelli a conference call ma’ għaxra min-nies who are looking into having their video game accelerator programme in Malta. So basically, they bring companies here from Asia which will help us to promote Malta and to help them grow. Imbagħad min jista’ jibqa’ Malta jibqa’ Malta. So yes we are looking at different ways on how to grow but we also have to respond and be flexible with the current scenario. However I am very positive that you will still need the day-to-day interaction. Jiena nħares lejn in-nies fl-ekosistema bħalha l-kostitwenti. The human element is very important and this is what the foreigners need, especially people who are doing investment here. People who had their families stuck and we need to bring them to Malta or CEOs who are stuck outside the country and we help them to repatriate them. So we will continue to improve on those soft skills and soft issues. 

IĊ-CHAIRPERSON: Imbagħad kellek il-mistoqsijiet l-oħra.  

IS-SUR IVAN FILLETTI: Fuq l-edukazzjoni u fuq l-ecosystem iva, se tkompli tikber and we need to continue intensifying our efforts there. Fir-rigward tal-mistoqsija tal-Ministru on how do I see developing, there was a boom obviously, so people were at home and if you looked at the numbers, what is interesting is it does not mean that the video game companies had more people spending money on playing their games. Kultant when you play video games you actually buy staff as well, so it is like a virtual economy. They had more players but people were also buying less. With regards to post-COVID-19 I think what we will see that the Esports industry will grow. 

Esports organizes also physical events. In fact I have been to an event which was organized by ESL in Catavissa and there were 17,000 people in an arena! Jiġifieri qisek qed tistenna biex tidħol tara ċ-Champions League, which for us was an eye opener. They will grow because the physical events will grow when we come back to normal. ESL want to do an event here in September. They said that they will do it online, but maybe we will be limited on the physical side, but post COVID-19 it will grow. Jiġifieri anke bil-video gaming we will learn how to be resilient. They are very creative people and they will look at ways on how to make it work. And on the Esports side, with all the physical activity which can happen, it can only grow. 

IĊ-CHAIRPERSON: Sur Filletti, nirringrazzjak tal-kummenti tiegħek. Ngħaddu issa għall-kelliem li jmiss u nsejjaħ lil Dr Francis Fabri, Segretarju Permanenti għall-Edukazzjoni. 

DR FRANCIS FABRI (Segretarju Permanenti għall-Edukazzjoni): Sur President, il-core business tagħna huwa teaching and learning bażikament, għalkemm għandna l-impjegati wkoll imma l-core business tagħna mhux kemm daħħalna imma se jkun iffokat fuq it-teaching and learning. Il-pandemija laqtet lis-settur edukattiv ukoll, laqtitna kemm f’sens tajjeb u kemm f’sens ħażin. Aħna naħsbu li mhux kollox huwa ħażin fil-verità u hawnhekk se nipprova nżomm il-bilanċ bejn it-tajjeb u l-ħażin.

Fit-13 ta’ Marzu, għall-ewwel darba, Malta kellha tagħlaq l-iskejjel u l-istituzzjonijiet edukattivi kollha tagħha. This was a first għax qatt m’għexna esperjenza simili imma ċ-ċirkostanzi talbu li dawn jingħalqu. Ridna nagħmlu ċert li jingħalqu l-istituzzjonijiet b’mod fiżiku imma l-core business jibqa’ għaddej xorta waħda. Jiġifieri teaching and learning, miċ-childcare centers sal-Università, bil-lifelong learning programmes, etc. jibqgħu għaddejjin. F’Marzu ħabbarna pjan kif ġibna dawn is-setturi kollha flimkien u tajna indikazzjoni ċara ħafna dwar x’se jkun qed jiġri fejn jidħlu l-eżamijiet fil-livelli kollha, jiġifieri mhux biss l-eżamijiet obbligatorji sa 16-il sena imma anke x’se jiġri fuq is-SEC, fuq l-Intermediate u fuq l-Advanced.

Għedna wkoll kif se jkunu qegħdin jipprogressaw l-istudenti. Għedna wkoll x’se jiġri mis-SEC u meta se jsiru x’replacements hemm għalihom, u hemmhekk qisu kkalmajna ftit l-inkwiet tal-ġenituri, tal-istudenti u anke tal-għalliema għax kif nafu l-eżamijiet huma importanti ħafna. Irrid ngħid ukoll li għalkemm jidhru deċiżjonijiet sempliċi, però hemm pajjiżi ħafna ikbar minna li damu ħafna sabiex waslu għal dawn id-deċiżjonijiet. Ovvjament mhux se nsemmi liema pajjiżi, però huma pajjiżi li għandna relazzjoni viċina ħafna magħhom u anke studenti Maltin li applikaw għall-eżamijiet ta’ barra tħallew imdendlin sa ftit ġimgħat ilu meta aħna, fil-każ ta’ Malta, konna ħadna d-deċiżjonijiet f’Marzu! 

Bejn April u Mejju, bħala Ministeru, addottajna framework għall-ftuħ mill-ġdid tal-istituzzjonijiet edukattivi, nerġa’ ngħid miċ-childcare centres sal-Università. Hawnhekk addottajna framework li ġie ppubblikat mill-UNESCO, UNICEF, eċċ., però għamilnieh tagħna u addattajnieh għaċ-ċirkostanzi tagħna. Naturalment hemm lista ta’ miżuri li ħadna. Twaqqfu numru ta’ working groups, b’wieħed minnhom jiffoka speċifikament fuq żewġ aspetti importanti, fosthom fuq it-tagħlim online, u allura fuq miżuri li kellhom jittieħdu sal-aħħar ta’ din is-sena skolastika għax fil-verità għadna għaddejjin biha u x’se jkun qed jiġri s-sena d-dieħla, u l-impatt kurrikulari, kemm matul din is-sena skolastika kif ukoll f’dik li għad trid tiġi. F’dan il-working group hemm rappreżentanza ta’ tliet livelli tal-iskejjel f’Malta, jiġifieri l-iskejjel tal-Knisja, skejjel Indipendenti u l-iskejjel tal-Istat. Hemm ukoll il-Malta Union of Teachers rappreżentata fuq dan il-working group. Irrid ngħid li dan huwa working group attiv u jekk niftakar tajjeb, se jkun qed jiltaqa’ din il-ġimgħa għad-19-il darba! U ngħataw diversi direzzjonijiet minn dan il-working group.
Il-Ministeru ħass li kien hemm bżonn li joffri ammont ta’ support. Fost l-iktar li bħala pajjiż naħseb ħadna deċiżjonijiet tajbin kienu li pereżempju, familji li nafu li kienu u għadhom vulnerabbli, anke minn skema li għandna aħna bħala Ministeru, bqajna nipprovdulhom il-lunch li konna nagħtuhom meta kienu jiġu l-iskola. Dik hija miżura li bqajna nagħtuha imma issa bdejna nwassluha lill-familji fid-djar tagħhom u l-lunch baqa’ jingħata. Ironikament min forsi jżomm mal-Manchester United jaf li wieħed mill-players ewlenin tal-Manchester United bħalissa nqabad f’kontroversja mal-Gvern Ingliż biex it-tfal vulnerabbli jibqgħu jingħataw il-lunch. Min-naħa tagħna dik kienet waħda mid-deċiżjonijiet li bħala Ministeru konna ħadna f’Marzu li għadda.

Naturalment lil familji vulnerabbli offrejnielhom aċċess għal sena internet b’xejn għax, kif nafu, it-tagħlim inqaleb online u r-realtà hi li għandna familji li għad m’għandhomx aċċess għall-internet. Offrejna wkoll – dwar dan kien hemm sħubija wkoll mas-settur privat – tablets lil dawk it-tfal li ma kellhomx wieħed. Jiġifieri fl-edukazzjoni seħħ fenomenu li ma kienx jeżisti qabel u li naħseb se nibqgħu nbatu minnu. Qabel kellna daqsxejn stabilità. Tfal li ġejjin minn familji b’background diffiċli kienu jbatu u dawk li ma kienux daqshekk diffiċli, b’xi mod kienu jmexxu. Però illum qegħdin nirrealizzaw li hemm realtà ġdida għaliex anke familji li huma ppreparati edukattivament qegħdin isibu diffikultà sabiex filwaqt li jkomplu għaddejjin bix-xogħol tagħhom, ikunu jistgħu jkomplu ma’ uliedhom waqt it-tagħlim online. Kellna familji fejn ma kellhomx computer għal kull tifel u tifla li għandhom fil-familja. Kien hemm każijiet fejn familja bi tlett itfal ma kellhomx tliet computers, però it-tlett itfal kienu għaddejjin bl-online learning. Jiġifieri dak il-ħin ma tistax tissellef il-computer. Għalhekk ridna naġixxu b’mod immedjat u intervjenejna. Għamilna wkoll resource packs għal numru ta’ familji li konna qegħdin inwassluhomlhom fi djarhom u b’hekk ikunu jistgħu jkomplu għaddejjin bl-online learning, li fil-verità kien u għadu għaddej. 

Naturalment l-Università u l-MCAST baqgħu għaddejjin bit-tagħlim online bħalma baqgħu għaddejjin l-iskejjel. Interessanti li ħafna mis-servizzi li konna noffru fl-entitajiet inqelbu online. Jiġifieri dawk il-ġenituri li kienu jibagħtu lil uliedhom fiċ-childcare centres setgħu jsibu s-servizzi online. Naturalment is-servizz online mhuwiex bħal dak face to face, però hemmhekk ingħata servizz lill-ġenituri dwar il-kura ta’ uliedhom b’attivitajiet u affarijiet oħra li l-ġenituri kienu mitlubin jagħmlu ma’ uliedhom. L-istess l-Aġenżija tal-Litteriżmu qelbu ħafna mis-servizzi tal-litteriżmu online. Hemm xi servizzi li marru fuq il-media soċjali kif ukoll fuq l-istazzjon nazzjonali. Għall-ewwel darba wkoll il-COVID-19 ġegħlitna mhux biss naqilbu għat-tagħlim online – xi ħaġa li ilna nitkellmu dwarha għal madwar 35 sena u allura hawnhekk il-COVID-19 kienet xi ħaġa pożittiva - imma ġegħlitna nagħmlu dak li konna ilna nippriedkaw dwaru. Fil-fatt ġiet żviluppata website li fiha hemm ‘il fuq minn 2,500 lezzjoni li l-istudenti u l-ġenituri, at any time, jistgħu jaċċessaw u jsegwu l-lezzjoni. Dik hija xi ħaġa tajba wkoll għaliex hemmhekk il-kunċett tar-remote learning issa sar iktar aċċessibbli. 

Inizjattiva oħra sabiħa li għamilna kienet li l-Ministeru tana spalla sabiex noffru numru ta’ servizzi ‘l barra mill-edukazzjoni. Pereżempju biex insemmi ftit minnhom wara li faqqgħet il-COVID-19 u bdew jittieħdu l-miżuri għalaqna l-iskejjel fit-13 ta’ Marzu u jumejn wara ftaħna childcare centre għat-tfal tal-infermiera, tat-tobba, tal-pulizija u tal-frontliners kollha ħalli dawn in-nies ikunu jistgħu jibqgħu jagħtu s-servizz tagħhom lill-Istat. Dan iċ-ċentru għadu miftuħ sal-lum u b’sodisfazzjon ngħid li minn dan iċ-ċentru  ma kienx hemm każ wieħed pożittiv. Ħafna drabi noqogħdu nibżgħu u noqogħdu nibnu ħafna kastelli fl-arja però mit-tfal tal-frontliners li kienu miġburin fiċ-childcare centre, minn Marzu sal-lum, ma kienx hemm każ wieħed pożittiv. U fuq dak il-mudell ftaħna ċ-childcare centres f’Malta issa li qegħdin nerġgħu niftħu l-istituzzjonijiet edukattivi. 

Naturalment kien hemm numru ta’ diffikultajiet. Fost id-diffikultajiet li kellna kien hemm li l-iskejjel Indipendenti, li l-income tagħhom jiddependi purament mill-miżati, eċċ., il-Gvern kellu jkun ta’ spalla għalihom u lħaqna ftehim mal-assoċjazzjoni fejn setgħu jibqgħu jitolbu miżati lill-ġenituri bi tnaqqis stabbilit però b’numru ta’ rabtiet, fosthom li t-tagħlim online jibqa’ għaddej u li l-ebda tifel u tifla ma jitkeċċa mill-iskejjel Indipendenti. Dik kienet tfisser li jekk ikun hemm ġenituri li jkunu tilfu l-impjieg u allura ma jistgħux iħallsu l-miżata, permezz tal-agreement li għamilna mal-iskejjel Indipendenti, dawn ma setgħux ikeċċu lil dak it-tifel/tifla għax il-familja tiegħu ma setgħetx tħallas. Dan huwa aspett soċjali li fin-negozjati konna qegħdin nagħmlu ċert li nieħdu ħsieb kemm jista’ ikun lil kulħadd. 

Ftehim ieħor li lħaqna kien maċ-childcare centres fil-pajjiż, li kellhom jagħlqu wkoll u dak huwa income dirett għalihom b’ċerti kondizzjonijiet għax il-biċċa l-kbira minnhom qegħdin fl-iskema tal-free childcare u dawk huma regolati bi ftehim. Dak huwa suq privat daqsxejn ikkontrollat, jiġifieri hija sitwazzjoni partikolari. Imma hemmhekk ilħaqna ftehim li ntlaqa’ tajjeb mill-parti privata, tant li meta ġejna biex niftħu ċ-childcare centres sibna l-koperazzjoni kollha tagħhom, kemm tal-unions li jirrappreżentawhom kif ukoll taċ-chamber li tirrappreżentahom. 

Żammejna wkoll ċerti miżuri għaddejjin. Pereżempju l-istipendji tal-istudenti baqgħu jingħataw għaliex naturalment it-tagħlim baqa’ għaddej u allura l-istudent, bħala student, baqa’ student. L-istess għall-pagi tal-għalliema u hawnhekk, ladarba qegħdin fuq xandira live, nixtieq niċċara ċerti punti. F’dan il-perjodu l-għalliema ma kienux vakanza! L-għalliema, l-LSEs u l-kindergarten assistants baqgħu għaddejjin xorta waħda bit-tagħlim tagħhom. Anzi jiena ngħid li kellhom jagħmlu sforzi akbar għax riedu jaqilbu l-mod ta’ kif jgħallmu u riedu jagħmlu ċerti preparazzjonijiet. B’hekk is-salarji tagħhom baqgħu għaddejjin mingħajr ma tnaqqas xejn minn dak dovut lilhom. U hawnhekk napprofitta ruħi wkoll sabiex insellem lill-kollegi kollha għax fl-opinjoni tiegħi għamlu xogħol tajjeb ħafna.  

Min-naħa tagħna assistejna wkoll lill-Ministeru għas-Saħħa, u meta kien qiegħed jixtri ħafna riżorsi, aħna offrejna numru ta’ swali tagħna sabiex dawk ir-riżorsi jiġu maħżuna fihom. Fil-fatt għandna madwar tmien swali ppakkjati bl-affarijiet. Kellna wkoll ftehim mal-Protezzjoni Ċivili, fejn ċedejna skola biex ramaw bażi f’Ħad-Dingli u b’hekk, f’każ ta’ emerġenza, setgħu jifirdu l-gruppi. Bħalissa, sakemm qegħdin nitkellmu, qegħdin fil-fażi li nagħlqu mal-awtoritajiet tas-saħħa l-linji gwida sabiex jinfetħu iktar servizzi, fosthom Club 3 to 16 u SkolaSajf. Aħna qed nistennew li dawn jiftħu fil-jiem li ġejjin. SkolaSajf hija mmarkata li tiftaħ fl-1 ta’ Lulju u Club 3 to 16 probabilment jiftaħ daqsxejn qabel għax l-esiġenzi qed jitolbu hekk. Se nkunu qegħdin niftħu wkoll il-klassijiet ta’ reviżjoni għas-SEC. Din id-darba - grazzi għall-COVID-19 ukoll - filwaqt li se nżommu l-format face to face se nkunu qegħdin noffru wkoll is-servizz online. B’hekk l-istudenti kollha ta’ Malta jistgħu jaċċessaw il-lezzjonijiet u jipparteċipaw fihom.

Qegħdin nippreparaw ukoll għal iktar ftuħ - dejjem skont id-direzzjoni tal-Awtorità tas-Saħħa għax ovvjament qegħdin nimxu strettament mad-direzzjonijiet tagħhom - għal meta naslu għal Settembru u allura għas-sena skolastika ta’ Ottubru biex aħna nkunu ppreparati għax-xenarji differenti li sal-lum ma nafux x’se jkunu. Ebda awtorità ma qed tazzarda tgħid kif se nkunu f’Settembru jew f’Ottubru, però bħala Ministeru qegħdin naħdmu u nippreparaw għal xenarji differenti biex meta tiġi s-siegħa tal-mument inkunu ppreparati kemm jista’ jkun! 

IĊ-CHAIRPERSON: Dr Fabri, nirringrazzjak ħafna ta’ din il-preżentazzjoni. Nixtieq infakkar ukoll li dawn il-preżentazzjonijiet li qegħdin tressqulna se jkunu aċċessibbli fuq il-websajt tal-Parlament. Mistoqsijiet? L-Onor. Claudio Grech.

ONOR. CLAUDIO GRECH: Hawnhekk is-suġġett huwa iktar fuq economic and financial affairs imma la qiegħed hawnhekk nieħu l-okkażjoni sabiex nagħmillek xi mistoqsijiet. Kif għidt tajjeb inti, ħafna mill-għalliema qamu għall-okkażjoni meta ġie għat-tagħlim b’mezzi diġitali. Mill-feedback li ħadt rajt li kien hemm sforz qawwi f’perjodu relattivament qasir ta’ żmien biex dak li ma kienx ġie mdaħħal b’mod sistematiku, beda jidħol b’mod organiku fid-dawl ta’ dak kollu li kien qed jiġri. Il-kunċett tal-virtual learning environment, li bażikament permezz tiegħu mhux sempliċement ikollna sit fejn ikun hemm il-lezzjonijiet li wieħed jista’ jsegwi imma jkollna qafas sħiħ li fih għandek it-tfal, il-ġenituri u l-għalliema, ikun qafas kontinwu u dak it-tagħlim virtwali jsir b’mod sistematiku, b’teknoloġija li qed twassal l-għodda kollha lill-għalliema. Għandu jkun hemm ukoll moniteraġġ kontinwu min-naħa tal-ġenituri. Tista’ tgħidilna jekk dak il-proġett huwiex on the cards? U jekk iva, kif qed taraw l-implimentazzjoni tiegħu? Dawk il-familji li kellhom it-tifel jew it-tifla tagħhom li kellu bżonn LSE minħabba ċ-ċirkostanzi partikolari tiegħu, kif ġew milquta bil-pandemija? Kif mexxejtu mbagħad il-kontinwazzjoni tal-edukazzjoni tagħhom?

IĊ-CHAIRPERSON: Aktar mistoqsijiet? L-Onor. Kristy Debono.  

ONOR. KRISTY DEBONO: Kif qal l-Onor. Claudio Grech normalment hawnhekk aktar niffukaw fuq l-aspett finanzjarju u ekonomiku. Jiena nixtieq naħtaf din l-opportunità sabiex nirringrazzjak tax-xogħol tiegħek u tal-edukaturi kollha. Naf kemm ħadmu mill-qalb and they went out of their way sabiex ikomplu jagħtu s-servizz tagħhom, però oltre minn hekk ħafna minnhom huma wkoll ġenituri u għalhekk riedu wkoll jieħdu ħsieb tat-tfal tagħhom u jagħtu home schooling lit-tfal tagħhom. Għalhekk minn hawnhekk insellmilhom u nirringrazzjahom tal-ħidma eċċezzjonali li qegħdin iwettqu!

Nafu wkoll li l-ġenituri kellhom il-piż li jkomplu bil-ħidma tagħhom u fl-istess ħin jassistu lit-tfal tagħhom fil-home schooling. Rajna ħafna editorjali u artikoli dwar dan imma kollha huma opinjonijiet. Fl-opinjoni tiegħek kien hemm faxxa partikolari ta’ tfal – fil-livelli differenti tal-edukazzjoni - li l-iktar li ntlaqtu bil-home schooling? Kien hemm ħafna opinjonijiet differenti imma nixtieq nisma’ l-opinjoni esperta tiegħek f’dan ir-rigward. L-aħħar mistoqsija; ladarba nerġgħu nidħlu għan-normal, kif se jkun il-kurrikulu? Se jeħfif xi ftit biex jalloka aktar żmien għar-reviżjoni minħabba l-isfidi li kellna din is-sena? Tista’ tispjegalna aktar kif se jkun il-kurrulu tas-sena d-dieħla? Xi tfassil qegħdin tagħmlu fuqu u x’linji gwida se tħabbru bħala edukaturi u esperti? 

IĊ-CHAIRPERSON: Minħabba dak li għaddejna u li għaddejjin minnu, mill-aspett edukattiv vis-à-vis l-ekonomija, wieħed qiegħed jaħseb għal strateġija li tindirizza ċerti mismatches li jista’ jkun li għandna fil-ħolqien tax-xogħol jew inkella bħala stimolu għall-impatt li kellna f’diversi setturi? Jew inkella l-istrateġija edukattiva se tkun tali li nkomplu fejn ħallejna?  

DR FRANCIS FABRI: Tajjeb li wieħed jirrimarka li gvern wara ieħor għamel investiment sostanzjali, li baqa’ jiżdied b’mod sostanzjali, fit-teknoloġija fl-iskejjel. Jien ngħidha bla tlaqliq ta’ xejn li mis-sistemi edukattivi li nsegwi mill-viċin ħafna, Malta hija fost l-iktar pajjiżi li nvestit fit-teknoloġija fl-iskejjel! Ma tmur imkien fl-Ewropa u tara li l-għalliema għandhom laptop u l-istess għalliema għandhom interactive panel fil-klassi u l-istess għalliema għandhom l-all in one PC fil-klassi u li l-istess għalliema għandhom l-internet aċċessibbli fil-binja tagħhom! Imkien fl-Ewropa ma tarah dan. Forsi l-aktar pajjiż viċin huwa l-Estonja imma l-Finlandja għadhom lura ħafna f’dan is-sens. Min-naħa l-oħra nafu li t-teknoloġija ma ttejjibx l-edukazzjoni. 

L-edukazzjoni hija ġugarell sabiħ ħafna, però hija għodda u jekk inti ma tużahiex part and parcel b’mod integrat fit-tagħlim, ir-riżultat mhux se jkun tajjeb. Ilkoll naqblu li għandu jkun hemm approċċ sistemiku fuqha din. Hemm numru ta’ pjattaformi li qegħdin jintużaw. Fl-edukazzjoni obbligatorja llum hemm sistema li tissejjaħ My Schools, li tiġbor fiha l-assessjar u l-attendenza tal-istudenti. Id-data kollha li sal-lum għadna niġbru bil-biċċiet, fejn kull dipartiment u entità tiġbor l-informazzjoni għaliha, fis-settur obbligatorju hemm din is-sistema ta’ My School li qed tinxtegħel biċċa biċċa, u li fiha tiġbor kollox. Imbagħad fiha għandek il-business intelligence li inti tista’ tifhem u tinterpreta ħafna aħjar u tagħmel ħafna korrelazzjonijiet. It-tfal li qed ifallu minn fejn qed ifallu? X’inhuma r-riżultati? Aħna naqblu li għandu jkun hemm sistema waħda. Fil-fatt matul il-perjodu tal-COVID-19, fost il-problemi li konna qegħdin ninnotaw, kienet proprju dik li kien hemm ħafna inizjattivi tal-għalliema. 

Nirringrazzjaw lill-għalliema, għax huma ħadu l-inizjattiva. Peress li kull għalliem uża sistemi differenti, min uża ż-Zoom, min uża t-Teams, min uża facebook messanger, eċċ., seta’ ifisser li jkollok l-istess tifel jew tifla li għax għandu għalliema differenti ried joqgħod jaqleb minn waħda għall-oħra u forsi l-ġenituri ma jafux jużawhom ukoll. Allura minn dak li qed insegwu internazzjonalment u anke minn dak li qed jiġi diskuss hawn Malta, fosthom id-diskussjonijiet li għaddejjin bħalissa fuq livell ministerjali, fuq livell ta’ working groups u fuq livell ta’ dipartiment, għas-sena skolastika li jmiss qegħdin nirrakkmandaw li tintuża pjattaforma waħda. Jekk se nużaw Microsoft Teams mela kulħadd juża lilha biex it-tfal kollha jużaw sistema waħda. Jekk dik l-iskola jew dik il-klassi se tuża ż-Zoom, allura t-tifel se juża l-istess sistema. Però il-My School se jiġbor kollox u l-assessjar se jkun qiegħed hemmhekk u wieħed ikun jista’ jarah. L-assessments illum huma differenti minn kif kienu qabel għax illum qed nitkellmu fuq assessjar kontinwu u ġenitur jista’ jidħol u jara kif inhu sejjer it-tifel jew it-tifla tiegħu u mhux joqgħod jistenna sa Frar biex jirċievi r-riżultat b’ħafna marki li ma jfissru xejn! Illum kollox spjegat ħafna aktar. 

Rigward l-LSEs nista’ ngħid li fiċ-ċirkostanza naħseb they did their best avolja huwa ‘l bogħod ħafna minn dak li wieħed jixtieq. L-iskop tal-LSE huwa li jassisti lil dak it-tifel u lil dik it-tifla li għandha ħtiġijiet partikolari. Il-virtwali, tajjeb kemm ikun tajjeb, qatt mhu se jieħu post il-face to face. Jingħad x’jingħad, u wieħed jista’ jikkwota diversi opinjonijiet differenti, it-tagħlim jaħbi ħafna esperjenzi li ma jistax jagħtihomlok il-virtwali; li inti titħallat, li inti tissoċjalizza, li inti tindirizza problema li jkollok fi grupp, li inti toħloq grupp, eċċ. Dawn huma kollha ħiliet li ma jidhrux, li qegħdin hemm, li qed jiġu promossi u li qed jiġu kultivati. Il-virtwali ma jagħtihilekx minn ġol-kamra quddiem screen b’mod daqstant distakk. Però naf li l-LSEs ipprovaw jilħqu ħafna tfal. B’xorti ħażina għandna tfal li ma lħaqnihomx. Dik hija waħda mid-dispjaċiri li għandna fis-settur. Kellek tfal li jew għal ħaġa jew għal oħra ma kienux qed jintlaħqu mis-sistema. U fil-fatt bħalissa qed niddiskutu kif matul is-sajf nistgħu nappoġġjaw lil dawn it-tfal li ma smajniex minn għandhom, li ma nafux fejn qegħdin u li ma nafux x’ġara minnhom. Wieħed jittama li matul dan is-sajf nipprovaw nirkupraw daqsxejn dan in-nuqqas.

Nista’ ngħid ukoll li fost il-miżuri li nidejna hemm dak li qed insejħulu l-iStatementing Board Panel. Dan huwa dak il-bord li jara l-każijiet ta’ tfal biex jassenja l-LSEs, eċċ. Hemmhekk qed nużaw approċċ virtwali kif ukoll face to face. Rigward il-kurrikulu, bħalissa għaddejja diskussjoni mhux fuq kif se jeħfif il-kurrikulu imma fuq kif se jitnaddaf. Jien inħobb ngħid li l-kurrikulu jintefa’ fuq dieta biex dak li huwa żejjed ...  

ONOR. KRISTY DEBONO: Jiħfif mhux fis-sens tal-kwalità imma mill-volum hux hekk?  

DR FRANCIS FABRI: Hekk hu. Qisu hemm qbil li sillabi esaġerati ma jippermettux dak li ngħidulu d-deep learning. Jekk f’sillabu hemm ħafna x’nagħmel se nibqa’ fil-wiċċ. Mentri llum is-saħħa tal-edukazzjoni hija kemm inti kapaċi tinżel ‘l isfel u allura tmiss il-ħiliet bażiċi li nitkellmu dwarhom. Bħalissa għaddejjin diskussjonijiet interni fid-direttorat konċernat, fejn qed jara x’jista’ jitnaddaf mis-sillabi mingħajr ma nnaqqsu mill-kwalità tal-kurrikulu. Dak ix-xogħol jinsab għaddej bħalissa. Ninsabu konxji li s-sena skolastika li jmiss se tkun waħda ta’ wara l-gwerra, biex ngħidu hekk, fejn se naraw għalliema li issa jistgħu jistrieħu ftit fis-sajf imma li jkunu ġejjin minn trawma. Għandna tfal li se jiġu minn esperjenza diffiċli ħafna wkoll. Allura għall-ftuħ tas-sena skolastika li ġejja rridu naraw li noffru kemm jista’ ikun l-appoġġ tagħna.

Dwar mismatches kif nafu llum il-ġurnata ħafna mill-kurrikula - ħadt pjaċir nisma’ lill-kelliem ta’ qabli - m’għadhomx jitfasslu biss mill-edukaturi, kif kienet sa ftit tax-xhur ilu. Illum, ħafna mill-kurrikula, fl-Università, fl-MCAST, kif ukoll fl-iskejjel tagħna, qegħdin jitfasslu direttament mal-industrija. Waħda mir-riformi li għadna kif introduċejna, il-My Journey, is-sillabi tfasslu mill-edukaturi tagħna flimkien mal-industrija. Pereżempju s-sillabu tal-ospitalità tfassal ma’ min għandu l-lukandi f’Malta. Tant hu hekk li parti mit-tagħlim isir fil-lukandi. Permezz tal-My Journey il-klassi m’għadhiex il-klassi tal-iskola biss. Għalkemm investejna €8 miljuni fl-iskejjel sekondarji tagħna biex issa għandna 80 workshop fl-iskejjel kollha u huma attrezzati bl-aħħar teknoloġiji, però illum il-klassi qiegħda wkoll fl-industrija. Il-kunċett tal-klassi wessajnieh ftit iktar biex kemm jista’ jkun l-istudenti jieħdu l-esperjenza fuq il-post tax-xogħol, ovvjament billi jitgħallmu u mhux billi jitħaddmu. 

IĊ-CHAIRPERSON: Dr Fabri, nirringrazzjak ħafna tar-risposti tiegħek. Ngħaddu issa sabiex nisimgħu lis-Sur Marco Bonnici u lis-Sinjura Elaine Germani, President u Viċi President tal-Malta Union of Teachers. 

IS-SUR MARCO BONNICI (President MUT): Min-naħa tiegħi se nagħtikom daqsxejn il-kuntest tal-ħidma tagħna bħala trade union fil-kuntest tal-pandemija kif ukoll lil hinn minn dak li qed isir bħalissa. U se nitlaq mill-ewwel mill-perjodu ta’ qabel ma għalqu l-iskejjel, jiġifieri fuq il-perjodu ta’ qabel it-13 ta’ Marzu, fejn hemmhekk aħna bdejna naraw x’kienu qegħdin jagħmlu l-pajjiżi barranin u x’miżuri kienu qegħdin jieħdu minħabba li l-pandemija kienet daħlet f’ċerti pajjiżi. Filwaqt li konna qed nitkellmu mal-Ministeru biex naraw li f’Malta nibdew nimplimentaw ċerti miżuri, konna xi ftit iddiżappuntati għaliex domna ftit ma bdejna nieħdu dawk il-miżuri. Però din ma fixklitniex u min-naħa tagħna bdejna noħorġu ċerti direttivi. Għall-bidu ġejna kkritikati. 

Pereżempju waqqafna l-prize days u l-parents’ day fl-iskejjel. Waqqafna wkoll ċerti attivitajiet tal-massa bħal ngħidu aħna l-assembleys. Dawk waqqafniehom aħna bħala trade union ħafna qabel ma kien hemm id-direzzjonijiet biex dawn jieqfu b’mod uffiċjali. Irrid ngħid li aħna konna kkritikati fuq dawn l-affarijiet imma llum kburi li f’dak il-perjodu, partikolarment ta’ qabel ma għalqu l-iskejjel, u anke wara, ma kellna l-ebda każ ta’ trasmissjoni tal-virus fl-iskejjel. Dik hija xi ħaġa li jien kburi ħafna fuqha. Bħala pajjiż għandna nkunu kburin ukoll li xi ħaġa bħal din ilqajna għaliha. 

Aħna insistejna wkoll mal-Gvern biex tinbeda diskussjoni ħalli jingħalqu l-iskejjel. Tista’ tgħid li mill-ewwel il-Gvern laqa’ it-talba tagħna u bħalma tafu l-iskejjel ingħalqu. Għall-bidu ngħalqu għal perjodu qasir, però mbagħad, b’diskussjonijiet li għamilna mal-istess Ministeru, anke f’Kastillja stess, kien hemm estensjoni sal-aħħar tas-sena skolastika, jiġifieri sal-aħħar ta’ Ġunju. Id-diskussjoni li saret f’dak l-istadju kienet importanti ħafna għax ridna f’qasir żmien naqilbu s-sistema tat-tagħlim tagħna. Fil-fatt kulma kellna kien prattikament weekend biex ix-xogħol jinqaleb mit-tagħlim qed isir fil-klassi għat-tagħlim qed isir mid-djar. Jiġifieri dan sar bejn il-Ħamis u t-Tnejn! Dak kien it-timeframe li kellna. Però naħseb li l-edukaturi ġew ħafna magħna u anke qabilna, jiġifieri dik hija xi ħaġa li għandna nirrikonoxxuha. Fl-ebda ħin ma qagħdu jistennew xi direzzjoni uffiċjali min-naħa tagħna imma minn jeddhom bdew jaraw b’liema mod jistgħu jilħqu lill-istudenti. 

Tajjeb ngħid li l-pjattaformi – u hawnhekk nagħmel referenza għal dak li semma l-Onor. Grech – li kien hemm in place ma kenux biżżejjed. L-ebda pjattaforma tal-ebda skola ma kienet tilqa’ għat-tagħlim li jingħata mid-djar. Dawk kienu komplimentari għat-tagħlim li jsir fil-klassi. Inti għandek klassi quddiemek u finalment tissupplimenta dak it-tagħlim bis-sistemi online. L-ebda sistema ma kienet tilqa’ għall-ħteġijiet tal-online teaching mid-djar. Dak huwa fatt u rridu nirrikonoxxuh. U nemmen li għandu jsir investiment hemmhekk. Diġà qegħdin naraw talbiet għall-proċess ta’ wara l-COVID-19, fejn għandek studenti li qegħdin l-isptar u ovvjament għandhom il-ħtieġa li jkomplu jsegwu l-lezzjonijiet. Mela hemmhekk bilfors irid ikun hemm unit u infrastruttura ċara u b’saħħitha b’tali mod li ċerti servizz jibqgħu jingħataw. Dik hija xi ħaġa li rridu nħarsu lejha għall-quddiem. 

Li għamilna mill-bidu - u dik hija xi ħaġa importanti u kienet l-ewwel laqgħa li għamilna mal-Gvern – hu li ridna nissalvagwardaw is-salarji u l-allowances tal-gradi kollha li nirrappreżentaw. Dik kienet xi ħaġa ta’ prijorità għalina u għamilnieha bħala l-ewwel statement qabel ma bdejna niddiskutu l-aspetti kollha l-oħra għax ovvjament ridna nserrħu moħħ kulħadd li mhu se jkun hemm l-ebda impatt finanzjarju fuq is-salarji u l-allownaces tagħhom. Dik kienet xi ħaġa li ġiet assigurata mill-ewwel ġurnata. Hawnhekk qed nitkellmu fuq l-iskejjel tal-Istat u l-iskejjel tal-Knisja, fejn l-assigurazzjoni li konna ngħatajna dak iż-żmien kienet fuq fejn il-Gvern iħallas direttament. Imbagħad kien għad fadlilna l-konċett tal-iskejjel Indipendneti, fejn rajna matul il-ġranet u l- ġimgħat ta’ wara li kienu se jibdew ibatu minħabba l-fatt li ħafna ġenituri ma kenux lesti li jħallsu l-miżati li kienu jħallsu qabel għax bdew jgħidu li mhux qed jieħdu s-servizz li kienu qed iħallsu għalih. 

Kif spjega Dr Fabri, in-natura tal-online teaching hija differenti minn dik face to face u din tal-aħħar hija xi ħaġa li you can never replace it. Il-ġenituri kellhom jagħmlu arranġamenti huma stess li jista’ jkun li impattahom finanzjarjament minħabba uliedhom. Il-konċett fhimnieh u avviċinajna lill-Ministeru u rajna li jibdew id-diskussjonijiet bejn il-Ministru u l-assoċjazzjonijiet li jirrappreżentaw l-iskejjel Indipendenti. Dawk id-diskussjonijiet wasslu sabiex finalment ikun hemm ftehim li jibda jingħata l-wage supplement sal-aħħar tas-sena skolastika. B’hekk kellek serħan il-moħħ li anke l-iskejjel Indipendenti ma kenux se jiġu affettwati finanzjarjament minn dawn iċ-ċirkostanzi. Mil-lat ta’ ftehim, aħna għandna ftehim ma’ kulħadd, u mil-lat finanzjarju hemmhekk kellna moħħna mistrieħ. 

Li nixtieq inżid fuq it-tagħlim hu li aħna morna għall-istruttura tal-online teaching. Issa tajba kemm hi tajba, bħalma qal tajjeb Dr Fabri, qatt ma tista’ tieħu post is-sistema tal-face to face. U se jibqagħlna bilfors gap għas-sena skolastika li jmiss. Jien dejjem tkellimt hekk mill-ewwel ġurnata u aħna rridu nassumu li t-tfal u ż-żgħażagħ setgħu ma ħadu xejn minn din l-esperjenza! Jekk mhux se nassumu hekk, se nitilqu mis-sena skolastika li jmiss u se ninsew barra parti minn dawn l-istudenti għax mhux se nikkejterjaw għall-ħteġijiet edukattivi tagħhom. Jekk hemm tifel jew tifla jew żagħżugħ jew żagħżugħa li għal xi raġuni jew oħra ntilfu u ma bbenefikawx mis-servizzi li offrejna, irridu naraw kif se jkunu qegħdin jirkupraw. Il-programm li jrid jinbeda mis-sena skolastika li jmiss irid jinbeda bil-mindset li għandna studenti li bbenefikaw inqas minn oħrajn jew li addirittura ma bbenefikaw xejn. Dik hija prijorità. 

Il-ftuħ tal-iskejjel huwa xenarju ġdid. Jien għadni m’iniex qed inħares lejn il-post-COVID-19. Jien bħalkom konxju minnha l-biċċa u ngħid ukoll li l-pandemija għadha magħna. Jiġifieri għandna normalità ġdida u sinċerament għadni mhux qed inħares beyond. Il-beyond COVID-19 narah jien bil-ftuħ tal-iskejjel b’mod normali. Jekk qed naraw il-ftuħ tal-iskejjel b’mod normali, li huwa l-aqwa xenarju li jista’ jkollna mix-xenarji kollha possibbli, hemmhekk tfisser li rridu nagħmlu tajjeb għal dan is-sillabu u għal partijiet minnu li ntilfu matul din is-sena skolastika u naraw kif se ndaħħluh fis-sena skolastika li jmiss, u possibbilment, jekk hemm iċ-ċans, anke f’dik ta’ wara. Mill-esperjenza li għandna u mill-feedback li qed ikollna l-probabilità hi li se nkunu qegħdin nimpattaw mhux sena waħda imma sentejn, b’mod partikolari f’ċerti etajiet. 

Jekk inti student li tielà għall-Form V hemmhekk ma tantx tista’ tħares lejn snin oħra imma jekk għandek etajiet iżgħar tista’ tħares fuq medda ta’ żmien. Għandek sillabi li jippermettu u għandek sillabi oħrajn li jista’ jkun li ma jippermettux. Dak huwa kontest li rridu nħarsu lejh. Imma nerġa’ ngħid li dak huwa l-iżjed xenarju ideali. Nazzarda nsemmi xenarji oħra għax bħalkom nara x’qed jiġri f’pajjiżi oħra u nara lejn x’qed iħaddmu u lejn xiex qegħdin iħarsu. Xenarju ieħor huwa l-possibilità li l-iskejjel jinfetħu b’metodi ristrettivi, bħalma qegħdin jagħmlu pajjiżi oħra bħalissa. Pereżempju ma nistgħux inkunu nafu kif se nkunu f’Settembru u Ottubru li ġejjin! Dik hija realtà li jekk inħarsu lejn l-implikazzjonijiet tagħha huma implikazzjonijiet kbar! Jekk taraw ir-restrizzjonijiet li qegħdin jagħmlu pajjiżi oħra bħalissa taraw li qed jużaw il-miżura tas-social distancing, jiġifieri li jkollok tnaqqis tal-istudenti fil-klassi. Dik fiha impatt enormi kemm fuq it-tagħlim, kemm fuq l-infrastruttura tal-iskejjel u kemm fuq il-ġenituri li issa se jkollhom realtà differenti minn dik li kellhom s’issa. U dik hija l-ikbar uġigħ ta’ ras li għandna bħalissa u li se jkollna fil-ġranet ii ġejjin. 

It-tielet xenarju li huwa possibbli wkoll huwa x-xenarju li f’xi ħin, jekk hux fil-bidu tas-sena skolastika jew at a later date, l-iskejjel se jkollhom jerġgħu  jingħalqu. Li hu żgur - naħseb li hija xi ħaġa li qegħdin nenfasizzawha bħala union u nemmen li anke l-Gvern qed iħares lejha – hu li ma nistgħux nittraskuraw xenarju minn ieħor, jiġifieri rridu nħarsu lejn ix-xenarji kollha possibbli, kemm dawk it-tlieta li semmejt kif ukoll jekk hemm xi xenarju ieħor li nistgħu naħsbu fuqu. Żgur li ma nistgħux indaħħlu rasna fir-ramel u ngħidu li f’Settembru li ġej se niftħu b’mod normali għax jista’ jkun li niftħu b’mod normali u wara ftit ġimgħat ikollna mmorru għal miżuri ristrettivi jew saħansitra nagħlqu għal kollox! Ix-xogħol li beda issa huwa xogħol li qed iħares lejn il-mudelli kollha u l-possibilitajiet - anke bil-framework li qed jagħmel il-Ministeru – kollha li jista’ ikollna. 

Meta l-Ministru ħabbar – jiena dakinhar kont preżenti u konna tkellimna xi ftit qabel ukoll - l-għeluq tal-iskejjel sal-aħħar ta’ Ġunju, aħna konna nafu li dak il-messaġġ li wassal ma kienx għall-edukaturi u lanqas għall-istudenti imma kien messaġġ għall-pajjiż għax finalment inti tajt direzzjoni u l-ħaddiema u l-ġenituri riedu jaraw kif se jagħmlu l-arranġamenti tagħhom, anke f’ċirkostanzi li jistgħu jkunu diffiċli finanzjarjament. L-istess ħaġa l-ftuħ tas-sena skolastika li jmiss hija ċirkostanza li se taffettwa l-edukazzjoni imma se taffetwa wkoll lill-pajjiż u lill-familji. Din issa hija xi ħaġa li rridu neħduha f’xenarju ħafna iżjed wiesa’ minn dak li għandna bħalissa. 

Sur President, nagħlaq bl-aħħar kumment. Aħna għamilna survey mal-membri tagħna biex naraw kif esperjenzaw din il-pandemija u l-feedback li għandna kien wieħed ċar ħafna. Fil-fatt ‘il fuq minn 80% qalulna li l-ammont ta’ xogħol żdied u mhux naqas. Din kulħadd jifhimha, jiġifieri jien nista’ mmur quddiem klassi nagħmel il-lezzjoni tiegħi u nieħu l-feedback there and then mal-istudenti tiegħi u nieqaf hemmhekk. Imbagħad forsi jkolli l-corrections, eċċ. wara. Imma meta trid tipprepara xi ħaġa online trid tagħmilha attraenti. Dawn mhumiex studenti li qegħdin hemmhekk quddiemek u qegħdin jistennew li tixgħel l-iscreen biex jarawk imma trid tara kif se ssib il-mezzi biex tiġbidhom għal-lezzjoni. Mela l-ammont ta’ xogħol preparatorju żdied. L-ammont ta’ korrezzjoni żdiedet ukoll għax m’għandekx l-istudenti quddiemek li tista’ tagħtihom il-feedback there and then imma għandek ċirkostanza fejn il-feedback qiegħda tiġi ftit ftit u qed tindirizzaha u tirrispondiha ftit ftit. Il-feedback tagħna u anke minn dak li ħareġ mis-survey indika li x-xogħol żdied. Però sodisfatt għaliex naħseb li l-edukaturi għamlu biċċa xogħol tajba ħafna u ninsab grat ħafna għax-xogħol li sar min-naħa tagħhom. 

IĊ-CHAIRPERSON: Grazzi. Ningħaqad jien ukoll sabiex insellmu lill-għalliema kollha għall-ħidma tagħhom. Żgur li x-xogħol tagħhom huwa ta’ min jirrimarkah u japprezzah ukoll. Mistoqsijiet? Il-Ministru Edward Scicluna. 

ONOR. EDWARD SCICLUNA: Intom qegħdin tissuġġerixxu xi remedial classes għal dawk il-każijiet li semmejt li setgħu tilfu mil-lezzjonijiet online? Rajtu minn pajjiżi oħra jekk humiex jissuġġerixxu xi ħaġa simili? 

IĊ-CHAIRPERSON: Qabel m’għaddejt il-kumment finali jiena ħadt nota u qist sewwa dak li spjegajtilna, jiġifieri r-realtà hi li veru dak li wieħed jagħmel b’mod fiżiku huwa differenti ħafna mill-esperjenza virtwali. Imma mill-banda l-oħra, għal xi wħud jidher li l-esperjenza virtwali għamlet it-tagħlim aktar aċċessibbli filwaqt li għal oħrajn din kienet ta’ problema. L-għalliema qegħdin iħarsu li ladarba wieħed jerġa’ jirritorna għan-normal imorru għal sistema hybrid, jiġifieri li jkollok tagħlim b’mod fiżiku u tagħlim b’mod virtwali? Mill-aspett ekonomiku dan se jżied ċertu xogħol f’dak li għandu x’jaqsam mal-awdjoviżiv għax kif għedt tajjeb inti, jekk wieħed se jħares lejn screen u hawnhekk qed nitkellmu lejn il-ġenerazzjonijiet li telgħin, li kif nafu, il-kompetizzjoni f’dak li għandu x’jaqsam mal-attenzjoni żgur li l-għalliem mhuwiex l-aktar persuna abbli ħdejn nies oħrajn li jaħdmu fis-setturi tar-rekreazzjoni. U allura f’dak ir-rigward qegħdin taħsbu li wieħed imur għal dawn il-ħsebijiet u l-implimentazzjoni tagħhom? F’każ ta’ dan tidħol l-issue tal-load fuq l-għalliema jew jekk wieħed huwiex se jagħmel bridging ma’ oqsma oħrajn. Ma nafx jekk sarux diġà xi diskussjonijiet minn dan il-lat jew jekk wieħed bediex miexi lejhom ukoll. 

ONOR. KRISTY DEBONO: Napprezza l-fatt li bħalissa hawn inċertezza dwar il-futur. Veru ħadd ma jaf x’se jiġri wara Settembru però in the best case scenario nidħlu fl-aħħar ta’ Settembru u kollox jiġi għan-normal u in the worst case scenario jerġa’ ikollna t-tieni mewġa u jerġa’ jkollna bżonn indaħħlu ċerti miżuri estremi u immedjati. Ovvjament aħna qegħdin insegwu l-aħbarijiet internazzjonali, fejn hemm pajjiżi li marru għall-option li jkun hemm inqas tfal fl-iskejjel. Issa jekk ikollna mmorru għal dik il-miżura, from a  practical point of view, intom ippreparati għaliha bħala pajjiż? 

IS-SUR MARIO BONNICI: Rigward rimedju qed inħarsu lejn is-sena skolastika li jmiss bħala parti sostanzjali mir-rimedju, jiġifieri żgur li t-tnaqqis fis-sillabu għandu jkun in place biex nirrimedjaw għat-telf li seta’ sar matul din is-sena skolastika. Però f’dak li għandu x’jaqsam ma’ prattiċi, bħal pereżempju, xogħol fil-workshops jew practical sessions li ma sarux, dak diġà kkomunikajna b’mod partikolari mal-MCAST, u l-MCAST se tkun qiegħda tagħmel sessions separati bħala rimedju għal dak li seta’ intilef. Il-mira tagħhom hi li jagħmluhom f’Lulju jew f’Settembru, però dak se jkunu qegħdin jantiċipaw li jistgħu jagħmluhom. 

Rigward ix-xogħol riparatorju l-ħsieb tagħna hu li s-sena skolastika li jmiss, u possibbilment anke s-sena ta’ wara, ikun hemm ix-xogħol meħtieġ li qed isir. Żgur li jrid ikun hemm tisħiħ tax-xogħol li kellu jsir din is-sena u li jrid ikompli jsir. U dan ifisser koordinazzjoni bejn l-iskejjel għax għandek ċirkostanza fejn studenti jimxu minn skola għal oħra. Hawnhekk qed nitkellem mill-iskola primarja għall-middle school u mill- middle school għas-sekondarja. Hemmhekk żgur li jrid ikun hemm komunikazzjoni bejn l-iskejjel. Waħda mill-miżuri li ttieħdet hija li l-edukaturi jipprovdu l-ischemes of work tagħhom matul dan il-perjodu. Din kienet miżura maħsuba proprju għal dan il-għan. Sinċerament mhijiex l-aktar ħaġa li qed tinkwetana minn dan kollu għaliex nemmen li kapaċi nirrimedjaw għall-affarijiet li ntilfu. Imma ovvjament se teħdilna ċertu ammont ta’ żmien. 

Rigward il-kontest tal-virtwal jiena naħseb li l-virtwal, ladarba daħal, mhux se neħilsu minnu f’kull kontest. Pereżempju, fil-laqgħat tat-trade union bħalissa qegħdin nużaw iż-Zoom bħalma qed juża ħaddieħor u nafu li jekk se jkollok iċ-ċirkostanza li trid tagħmel laqgħa, ħafna drabi huwa eħfef li tuża din is-sistema milli toqgħod tmur f’postijiet oħra. Jiġifieri dan l-aspett se jibqa’ magħna. Kif se jibqa’ magħna u kif se jintuża fit-tagħlim huwa l-pass li jmiss. Hija xi ħaġa li rridu niddiskutu, hija xi ħaġa li rridu narawha u hija xi ħaġa li rridu nikkonsidrawha anke fil-kontest tal-ftehim li għandna. Għandna ftehim mal-iskejjel tal-Gvern, tal-Knisja u dawk Indipendenti. Jiġifieri wieħed għandu jikkonsidra l-online teaching. Għandek ukoll l-aspett tal-VLE, mhux f’dan il-kontest li hemm bħalissa imma aħna lesti għad-diskussjonijiet meħtieġa, kif dejjem konna. 

ONOR. KRISTY DEBONO: Staqsejtek ukoll fuq jekk aħniex ippreparati fl-eventwalità … 

IS-SUR MARIO BONNICI: Dak ix-xenarju huwa l-iżjed wieħed li jinkwetana u li jħassibna! Żgur li mhuwiex xenarju faċli. Diġà bdejna billi ksibna l-feedback mingħand il-membri tagħna, fejn għamilna sensiela ta’ laqgħat, 14-il laqgħa ma’ gruppi ta’ membri, fejn semmejnielhom il-possibilitajiet tax-xenarji possibli u żidna l-feedback tagħhom. Issa bħalissa qegħdin fil-proċess li nevalwaw dak il-feedback. Nerġa’ ngħid li mhu xenarju faċli għal ħadd; la għall-edukaturi, la għat-tfal, la għall-iskejjel u wisq inqas għall-ġenituri. Però huwa xenarju li bħalissa qiegħed jiġi mħaddem. Li qegħdin nagħmlu bħalissa hu li qegħdin f’kuntatt mal-counterparts Ewropej tagħna - aħna affiljati ma’ organizzazzjonijiet oħrajn - u qegħdin naraw x’qegħdin jagħmlu huma. 

Aħna għandna vantaġġ għax se nkunu qegħdin nitgħallmu minn dak li jagħmlu pajjiżi oħra li se jkunu fetħu l-iskejjel qabilna. Hemm pajjiżi li se jiftħu l-iskejjel dalwaqt u oħrajn se jkunu qegħdin jiftħuhom f’Settembru. Ħafna pajjiżi Ewropej, bħalma tafu, jiftħu l-iskejjel tagħhom ftit qabilna. Jekk mhux sejjer madwar ġimagħtejn qabilna. U allura dawk il-ġimagħtejn, u anke dawn il-ġimgħat ta’ issa, se jgħinuna ħafna sabiex eventwalment nieħdu d-deċiżjonijiet għal Settembru u għax-xhur ta’ wara. Naħseb li x-xogħol li qed isir bħalissa u li għandu jkompli jsir huwa fuq it-tliet xenarji u fuq kif se nkunu qegħdin nilqgħu għalihom. 

IĊ-CHAIRPERSON: Sur Bonnici, nirringrazzjakom tal-ħin li ħadtu sabiex twasslulna l-preżentazzjoni tagħkom. Issa ngħaddu għall-mistienda li jmiss u nsejjaħ lis-Sur Tony Zahra, lis-Sur Andrew Muscat u lis-Sur Richard Cleland mill-MHRA sabiex iressqulna l-preżentazzjoni tagħhom. Infakkarkom biex inżommu mal-ħin ta’ 10 minuti għall-preżentazzjoni u mbagħad wara l-Membri preżenti jkunu jistgħu jagħmlulkom il-mistoqsijiet tagħhom.   

IS-SUR TONY ZAHRA (President MHRA): Intom staqsejtuna biex niġu hawnhekk u jien qiegħed nassumi li tixtiequ titkellmu fuq it-turiżmu. We are very good at the three minute mark tal-Unjoni Ewropea, so we will try to take only three minutes! 

IĊ-CHAIRPERSON: Even better. 

IS-SUR TONY ZAHRA: The industry stopped operating on the 15 or 16 March! Zero! So now we are looking at the reopening of the industry on the 1 July. X’se jiġri fl-1 ta’ Lulju? Li se jiġri hu li fl-ewwel xahar se jkollna 10% of the seating capacity li kien hemm fl-2019. Fit-tieni xahar se nitilgħu għal 35% u għax-xitwa forsi nilħqu l-45%! Is-sena li ġejja se jkollna madwar 1.3 million arrivals out of the 2.7 million. Iċ-ċifri i huma kif ġejjin; se nitilfu €1.5 biljun fi dħul matul din is-sena u se nitilfu €1 biljun fi dħul is-sena d-dieħla! Issa tistgħu tistaqsu l-mistoqsijiet tagħkom. 

IĊ-CHAIRPERSON: Grazzi. Mistoqsijiet? L-Onor. Claudio Grech. 

ONOR. CLAUDIO GRECH: Inti ressaqtilna a clear forecast ta’ dak li qed jiġri, u allura f’dan is-sens, kemm qegħdin f’pożizzjoni l-operaturi sabiex jippjanaw il-ħidma tagħhom meta s-sitwazzjoni tibda tiġi għan-normal, fejn qed ngħidu li dan se jkun għan-nofs tas-sena d-dieħla u bil-viżibilita ta’ għajnuna li tasal sa Settembru? S’issa l-viżibilità hi tal-għajnuna li qed jagħti l-Gvern b’mod dirett li tasal sa Settembru. Issa kemm, bħala operatur fil-qasam tal-ospitalità li ma jistax jieħu deċiżjonijiet minn issa għal issa jew mil-lum għal għada, kapaċi jippjana jekk il-viżibilità li hemm hija sa Settembru? 

It-tieni mistoqsija hija din; ilbieraħ kellna s-CEO tal-Malta Tourism Authority u l-Onor. de Marco staqsieh fuq is-seating capacity u ċ-ċifri li tana kienu kompletament differenti miċ-ċifri li tajtna inti llum. Fil-fatt ilbieraħ is-Buttigieg qalilna li hemm 17% of the seat capacity ippjanata sal-ewwel kwart tas-sena d-dieħla. Forsi tista’ tindikalna l-kalkoli tiegħek tas-seat capacity on the basis of which data ħdimtha? U t-tielet mistoqsija hija fuq kif bħala MHRA qegħdin taraw jevolvu l-arrivals li qed ikollok fis-suq, b’mod partikolari issa li jinqasam bejn dak li huwa collective accomodation u private accomodation? Kif qed taraw li din it-trend se tkompli tevolvi? F’dawn l-aħħar snin konna qegħdin naraw it-trend tal-private accomodation qiegħda taċċelera ruħha b’mod sostanzjali filwaqt li l-collective accomodation kienet qiegħda xi ftit jew wisq stabbli. Dawk huma t-tliet mistoqsijiet tiegħi. 

IS-SUR TONY ZAHRA: I am not sure I followed all the questions. 

IĊ-CHAIRPERSON: Jiena ħadt nota tagħhom. L-Onor. Grech staqsik dwar il-viżibilità u staqsik ukoll dwar il-kejl li wżajt biex wasalt għas-seating capacity. 

IS-SUR TONY ZAHRA: Mal-Gvern dejjem ħdimna on the basis of a three month basis. This is a very fast moving situation u allura ta’ xejn nipprovaw nippjanaw lil hinn minn tliet xhur. Ngħaddu tliet xhur, tliet xhur u mbagħad kif jgħaddu t-tliet xhur nerġgħu npoġġu bilqiegħda u nitkellmu. Hekk qegħdin nagħmlu fil-preżent. 

ONOR. EDWARD SCICLUNA: That is what the CEO said yesterday. 

IS-SUR TONY ZAHRA: Aħna dejjem inkunu fl-istess laqgħat u allura m’għandux ikun hemm affarijiet differenti! This is a disaster that was brought onto the world u allura  f’dan il-mument partikolari ma nistgux nippontaw subgħajna u ngħidu din ġabha dak il-partit jew il-partit l-ieħor. Irridu noħorġu minnha flimkien. Is-sitwazzjoni hi li fl-aħħar ta’ Settembru nerġgħu nitkellmu u naraw daqsxejn x’irridu nagħmlu. Dawn iċ-ċifri għandhom imnejn jinbidlu u ċ-ċifri li tajt kienu korretti as of Monday of this week. Issa jekk pereżempju tiftaħ l-ajruporti tagħha l-Ingilterra ċ-ċifri għandu mnejn ikun hemm kambjament kbir fihom. This is a very fast moving situation. Bħala għajnuna lill-industrija we are fixed till the end of September però bil-ftehim li nerġgħu nitkellmu wara Settembru. 

IĊ-CHAIRPERSON: It-tieni mistoqsija kienet fuq x’kejl użajt sabiex wasalt għaċ-ċifra li tajt tas-seating capacity.   

IS-SUR TONY ZAHRA: Aħna qegħdin nitkellmu kontinwament man-nies fl-industrija. Hemm ħafna nies fl-industrija u allura wieħed ikollu l-feedback ta’ x’qed jiġri. L-industrija trid tikkalkolaha minn kemm hemm seats available, minn kemm qed itiru ajruplani u allura kemm għandek kapaċità li tista’ ġġib. L-Onor. de Marco jiftakar kemm konna niġġielgu jien u hu fuq is-seat capacity, u mhux se nidħol f’dik l-area, però jekk għandek is-seats se jiġu t-turisti, u jekk m’għandekx is-seats mhux se jiġu t-turisti! Jekk tħares lejn kemm hemm titjiriet skedati minn Malta għal postijiet oħra tkun taf kemm se jiġu turisti f’pajjiżna. 

ONOR. CLAUDIO GRECH: U inti wasalt għaċ-ċifra ta’ 45%. Staqsejtek din il-mistoqsija għax ilbieraħ is-CEO tal-MTA qalilna li sas-sena d-dieħla qed jara 17%. Mentri inti għandek informazzjoni differenti. 

IS-SUR TONY ZAHRA: Jien qsamthom sal-perjodu tax-xitwa, jiġifieri dik iċ-ċifra hija bejn Novembru u Marzu. 

ONOR. CLAUDIO GRECH: Il-mistoqsija l-oħra li għamiltlek kienet fuq il-private accomodation versus il-collecitve accomodation. Kif qegħdin tarawha tevolvi din il-mix? 

IS-SUR TONY ZAHRA: This is post-COVID-19. X’se jiġri? In-nies se jmorru f’akkomodazzjoni privata jew f’akkomodazzjoni kollettiva? Fejn se jħossuhom welcome? Jiena naħseb li dik hija xi ħaġa li se jkollna narawha aktar ‘il quddiem, però jista’ jkun li kif ġara fil-passat il-prezzijiet tal-akkomodazzjoni kollettiva, jiġifieri l-prezzijiet tal-lukandi, jinżel u allura jsir kompetittiv mal-akkomodazzjoni privata. B’hekk in-nies jagħżlu li jmorru għal dik it-tip ta’ akkomodazzjoni.  

IĊ-CHAIRPERSON: Sur Zahra, bħalissa f’dan il-perjodu wieħed qed jibbaża fuq it-turiżmu intern għax kif irrimarkaw il-kollegi tiegħi stess, wieħed iħares lejn il-futur b’ċerta inċertezza minħabba li ma jafx x’se jiġri u kif se taġixxi l-bqija tad-dinja. Mill-banda l-oħra wieħed qed jara li jista’ jkun hemm stimolu fis-settur tagħkom minna l-Maltin billi l-Malti jgħin lill-prodott lokali. Fil-qasam tar-restorantiera tara li dan jinċentiva biex jiżdied il-konsum fir-restoranti jew inkella ċerti restornati jistgħu they call it a day? Għandkom din l-informazzjoni?

IS-SUR TONY ZAHRA: Ħalli nitkellmu fuq il-market. Is-suq domestiku dejjem kien qiegħed hemmhekk u allura jekk nistimulawh kemm se jikber aktar? 10%? 15%? 20%? Ir-realtà hi li jekk tieħu n-numru ta’ turisti li jiġu hawn Malta nistgħu naraw li s-sena l-oħra kellna 2.7 miljun u jekk teħodhom at one meal a day averaged out through all the year, se jkollok 50,000 meals a day! How can you replace that number with the domestic market? Hija idea tajba li tistimula d-domanda lokali però it is not going to get anywhere near replacing the foreign market! L-ekonomija kienet tiddependi ħafna fuq it-turiżmu, forsi ż-żejjed ukoll, u going forward forsi rridu nerġgħu nirrikonsidraw is-sitwazzjoni imma dik hija xi ħaġa li jridu jiddeċieduha l-policy makers u mhux aħna. Intom tridu toħolqu l-viżjoni.  

ONOR. EDWARD SCICLUNA: Parti kbira mil-logħba hija r-riskju u l-biża’ għar-raġunijiet ta’ saħħa. Għandkom xi informazzjoni jekk it-tip ta’ turist, f’dan il-perjodu inċert minn issa lil hemm, speċjalment fl-ewwel sitt xhur, min se jkun? Mhux se ngħidlek biex tiddeskrivili din il-persuna imma dan se jmur aktar għal-lukandi, jiġifieri għall-collective accomodation jew inkella se jmur għall-private accomodation? 

IS-SUR TONY ZAHRA: Ovvjament m’għandniex passat tal-COVID-19 imma naħseb li l-prezzijiet tal-lukandi se jkunu kompetittivi ħafna u allura d-deċiżjoni dwar jekk wieħed għandux imur għall-collective accomodation jew inkella għall-private accomodation naħseb li d-deċiżjoni se tkun għall-collective accomodation għax il-price differential is going to be very small. That is my feeling. 

ONOR. EDWARD SCICLUNA: Plus li għandek ir-reputazzjoni taċ-chain jew tal-lukanda li f’dar jew f’appartament mhux se jkollok. 

IĊ-CHAIRPERSON: Issa li qegħdin inħarsu lejn a post-COVID-19 scenario, wieħed għandu jħares lejn turiżmu ta’ kwalità aktar milli ta’ kwantità? Ir-raġuni li qed inressaq din il-mistoqsija hi għax ikollok ċerta kritika li wieħed jiffoka dejjem fuq il-kwantità biex jilħaq il-miri tiegħu. Mill-banda l-oħra għandek l-argument l-ieħor li jekk wieħed jiffoka fuq turist ta’ kwalità dan l-impatt kien ikun minimu. X’inhuma l-kummenti tiegħek dwar dan? 

IS-SUR TONY ZAHRA: Ma naħsibx li għandek argument li tgħid dan l-impatt ikun minimu jekk tmur għal turisti ta’ kwalità għax jekk għalaqt l-ajruport, għalaqtu għal kulħadd! Dak li għedt aktar kmieni hu li – u din hija l-opinjoni tiegħi biss u mhux l-opinjoni tal-MHRA - l-ekonomija hija lopsided bħalissa. Ħallejna l-industrija tal-manifattura tinżel, irridu nieħdu ħsieb is-servizzi finanzjarji, u ddipendejna biss fuq it-turiżmu. We had the policy of stack them high and sell them cheap! 
IĊ-CHAIRPERSON: Iva, imma t-turist li se nattiraw, jekk wieħed jiffoka fuq … 

IS-SUR TONY ZAHRA: Irid ikun hemm viżjoni min-naħa tal-Gvern. 

IĊ-CHAIRPERSON: Nifhem li l-ajruport jingħalaq għal kulħadd imma x’inhuma s-suġġerimenti tal-MHRA fejn tidħol l-istrateġija għat-turiżmu? 

IS-SUR TONY ZAHRA: Jekk wieħed irid jibda bi strateġija, irid jibda b’dak li għandu bħala asset. Issa l-asset tagħna x’inhu? L-asset tagħna huwa 330 kilometri kwadri. Aħna m’għandniex 10,000 kilometri kwadri u allura, given the size, mill-ewwel taf li għandek limitazzjoni ta’ kemm tista’ ġġib turisti lejn il-pajjiż. Jekk għandek limitazzjoni ta’ kemm tista’ ġġib, trid tieħu l-massimu minn kull arrival li jkollok.

Ħa nagħmilha ċara, għal dawn l-aħħar 40 sena qatt ma kellna strateġija! It-turiżmu ma kienx deċiż minn dak li l-Gvern ta’ Malta ried imma kien deċiż minn x’riedu persuni oħra. Buġibba nbniet speċifikament għat-3-star market u nbniet mit-tour operators li taw advance deposits biex jinbnew il-lukandi 3-star u huma ggarantew turisti għal ħames snin. And that is how Buġibba came to be about. Ma kienx hemm strateġija. Jekk se nimxu ‘l quddiem irid ikun hemm ftehim. Illum irid ikun hemm ftehim fuq dak li rridu. Jekk trid il-kwalità jrid ikun hemm strateġija mod u jekk trid in-numri trid strateġija mod ieħor. 

IĊ-CHAIRPERSON: Hawn xi mistoqsijiet oħra? 

ONOR. KRISTY DEBONO: Jien se nkompli ma’ dak li staqsik l-Onor. Claudio Grech u ma’ dak li kont issemmi inti Sur President. Bla dubju t-turiżmu dejjem kien wieħed mill-pilastri ewlenin tal-ekonomija tagħna u, sfortunatament kien l-aktar settur li ġie impattat b’mod ħażin bil-COVID-19. Understandably ukoll l-aħħar miżuri li ħareġ il-Gvern kienu mmirati għal dan is-settur. Fil-mistoqsija li staqsik l-Onor. Claudio Grech inti weġibtu li bħala miżuri qed taraw tliet xhur, tliet xhur ħalli ovvjament you react għad-day to day needs. Però, issa li qed issemmi l-viżjoni u l-istrateġija, in parallel to the day to day needs, li għalihom ġew immirati parzjalment il-miżuri li ħabbar reċentament il-Gvern, inti tħoss il-ħtieġa li issa naraw strateġiji u miżuri biex nattiraw the outside inbound tourism? U dan mhux biss biex insalvaw l-impjiegi u nsalvaw lil dan is-settur imma wkoll fuq kif se nirriġeneraw it-turiżmu u naraw the long term vision filwaqt li nsalvaw l-immedjat. What do you see in that u x’inhi r-reazzjoni tiegħek? 

IS-SUR TONY ZAHRA: Ħalli nitkellmu fuq l-immedjat. Wieħed mill-modi ta’ kif tista’ ttejjeb is-sitwazzjoni huwa billi tpoġġi s-seats on the market. Illum huwa s-17 ta’ Ġunju u sa inqas minn tliet ġimgaħt ilu, erba’ ġimgħat ilu, kont qed ngħid biex niftħu l-ajruport u ma nafx jekk rajtux il-kummenti li nkitbu imma kulħadd beda jgħid li jien irrid noqtol lill-Maltin kollha! Qalu li se nġib il-pandemija Malta u li kulħadd se jmut bil-COVID-19! Issa rridu npoġġu s-seats fuq is-suq però mhijiex daqshekk faċli bħalma kien qabel il-COVID-19, fejn inti tmur għand ir-Ryanair jew għand l-AirMalta u tgħidilhom li tixtieq tmur Lubiano jew xi post ieħor u toħloq dik ir-rotta ġdida u tagħtiha s-sapport tiegħek. Kien hemm diffikultà biex nidħlu fl-ajruporti u għad hemm diffikultà biex nidħlu fl-ajruporti! Allura hemm bżonn li npoġġu s-seats fuq is-suq. Fil-passat konna nitkellmu fuq kemm hija importanti f’każ li jinqala’ xi ħaġa ħażina lill-AirMalta imma frankament wasalt f’sitwazzjoni fejn I am fed up with AirMalta! Bħalissa huwa ż-żmien li għandna bżonnha imma fejn qiegħda l-AirMalta?! Jekk fiż-żmien tad-diffikultà m’intix qiegħda hemm, għalfejn qiegħda hemm?! Meta l-affarijiet sejrin tajjeb m’għandniex bżonnok! 

ONOR. KRISTY DEBONO: Sur Zahra, grazzi tar-risposta tiegħek.  

IĊ-CHAIRPERSON: Aktar mistoqsijiet? L-Onor. Mario de Marco. 

ONOR. MARIO DE MARCO: Bħal dejjem prosit tax-xogħol li tagħmlu. M’għandix dubju li t-turiżmu huwa wieħed mill-aktar setturi reżiljenti u minkejja li huwa l-aktar settur li ħa daqqa f’dan ix-xenarju tal-COVID-19, huwa wkoll wieħed mill-aktar muturi li se jerġa’ jqabbad l-ekonomija f’pajjiżna. Nixtieq nirringrazzjakom tal-ħidma tagħkom li naf li ilkom tagħmlu u li dejjem tagħmlu. It-tliet pilastri tas-suċċess fit-turiżmu huma l-prodott, l-aċċessibilità u r-reklamar. 

Issa għal dak li għandu x’jaqsam mal-prodott naħseb li dan huwa ż-żmien fejn nistgħu ninvestu aktar fil-prodott. Għandna opportunità u kulħadd se jkollu vantaġġ minnha għax jekk ninvestu fil-prodott bħalissa se ngħinu biex ikollna turiżmu aktar ta’ kwalità, xi ħaġa li għamel referenza għaliha ċ-Chairperson, u se nkunu qegħdin nistimulaw l-ekonomija għax waħda mill-aktar affarijiet li waqfet bħalissa minħabba nuqqas ta’ fiduċja u anke bħala prekawzjoni huwa l-investiment. Jekk wieħed jitkellem mal-Kamra tal-Kummerċ jara li qisu nofs il-persuni surveyed jgħidulek li se jwaqqfu l-investiment jew se jkunu aktar kawti u jnaqqsu l-investiment tagħhom. Dan huwa perjodu li jekk inħarsu lejn is-settur turistiku, kważi kważi għandna ninvestu issa għax fl-aħħar mill-aħħar is-suq se jinfetaħ u se jinfetaħ aktar. Għalhekk għandna raġuni biex ninvestu aktar fil-prodott, kemm barra mil-lukandi tagħna u kemm fil-lukandi tagħna. 

Hawnhekk nixtieq nagħmel appell lill-Ministru għall-Finanzi biex naraw jekk nistgħux nagħmlu aktar skemi biex ninċentivaw u ngħinu lill-operaturi turistiċi. Fiż-żmien kellna fondi Ewropej li konna għamilna għad-dispożizzjoni tal-operaturi biex ngħinuhom jinvestu. Importanti li jkollna dawn it-tip ta’ fondi disponibbli biex inkunu nistgħu ngħinukom, apparti l-fatt li jkun hemm inċentivi fiskali għal dan it-tip ta’ investiment. Però il-mistoqsija tiegħi li tirrigwarda l-prodott hija jekk intomx f’diskussjonijiet mal-awtoritajiet biex naraw x’jista’ jsir sabiex ninċentivaw lill-imprenditur biex iqiegħed flusu u ninvestu ħalli ntejbu l-prodot turistiku taghna? 

It-tieni mistoqsija tirrigwarda l-aċċessibilità. Ovvjament nafu li l-formola tas-suċċess hija l-aċċessibilità għaliex aktar ma żżid is-seating capacity, aktar se jkollok nies li jiġu f’pajjiżna. Naħseb li ċ-ċavetta tas-suċċess matul dawn l-aħħar 15-il sena kienet proprju dik li sena wara l-oħra dejjem żidna l-aċċessibilità. X’diskussjonijiet qegħdin isiru mal-MIA? Nafu li l-MIA hija stakeholder importanti għal dak li għandu x’jaqsam mal-aċċessibilità, bħalma huwa l-Gvern, l-awtoritajiet u l-MTA, li huma wkoll ikunu f’kuntatt mal-linji tal-ajru. X’viżibilità qegħdin taraw dwar is-seating capacity that you are seeing so far booked? Hawnhekk mhu qed nagħti tort lil ħadd għax fl-aħħar mill-aħħar l-aċċessibilità tiddependi wkoll fuq l-airlines u mhux biss fuqna. U jekk hemm settur li ħa daqqa kbira hija proprju l-airline industry. L-airline industry mhux se tkun l-istess waħda li kienet qabel din il-pandemija. Ħafna mil-linji tal-ajru qegħdin f’sitwazzjoni finanzjarja prekarja ħafna u ovvjament din se timpatta d-deċizjonijiet tagħhom biex itiru. So it is not only a matter of fear of flying minħabba dak li se jsibu fil-pajjiżi tad-destinazzjoni, però il-feasability to fly hija l-problema tagħhom. 
 
It-tielet mistoqsija tiegħi hija fuq ir-reklamar. Ilbieraħ is-CEO tal-MTA kien qed jgħidilna dwar ir-reklamar tagħhom minħabba li l-mira tagħhom hi dik li naraw mal-miljun turist għal din is-sena. Dik hi ċ-ċifra li tana s-Sur Johann Buttigieg ilbieraħ. Qalilna wkoll li their average expenditure  per person - għax ovvjament l-ammont tal-expected tourists is much less – żdied minn €35 per person għal madwar €130 per person per pack. Tkellem ukoll dwar l-għajnuna diretta li tingħata lit-tour operators u l-inċentiv li qed jingħata lill-booking platforms għall-bookings li jsiru lejn Malta. Però ma smajna xejn dwar għajnuna diretta li qed tingħata jew li tista’ tingħata jew li għandha tingħata lil-lukandiera! Issa fl-aħħar mill-aħħar intom se tkunu qegħdin tikkompetu ma’ lukandi oħrajn fil-Mediterran. Kif nafu hemm diversi pajjiżi li bħalna reġgħu fetħu u hemm pajjiżi oħra li forsi fetħu qabilna, fosthom Ċipru u l-Greċja. 

So we have a reduced client base with all the same countries and all the same bed capacity competing for that client base! Dan ifisser li l-isfida tagħkom bħala lukandi hi li tirreklamaw ħafna iktar minn qatt qabel. Allura taħseb li jista’ ikun hemm għajnuna diretta lilkom biex your marketing would be shared by the authorities? In other words jien qed ngħid li l-budget tal-MTA ma jkunx biss immirat lejn it-tour operators jew lejn il-booking platforms, li huwa importanti wkoll li tgħinhom biex inġibu t-turisti hawnhekk għax jekk jiġu t-turisti dawn se jiġu għandkom jew with an air b&b. Is there scope for direct financial assistance for the additional marketing expenditure li se jkollkom tagħmlu f’dawn is-sitwazzjonijiet, fejn sfortunatament se taraw inqas numri f’dawk li huma turisti? 

IĊ-CHAIRPERSON: Grazzi. Is-Sur Tony Zahra. 
 
IS-SUR TONY ZAHRA: We are talking about the product. Thare are two sides to the product; there is the hard side of the product and there is the soft side of the product. During this COVID-19 period għamilna ħafna affarijiet u morna għand il-Gvern sabiex nieħdu t-taħriġ għall-istaff tagħna. In fact MHRA has produced a training programme with Forbes which is world renowned. Hawnhekk se nagħti l-kelma lis-Sur Andrew Muscat għax huwa l-espert fuq din l-idea.   
 
IS-SUR ANDREW MUSCAT (CEO MHRA): Ovvjament il-Gvern nieda programm ta’ taħriġ u aħna, bħala MHRA, ħadna parti minnu. Kif qed isemmi s-Sur Zahra, ġbarna numru ta’ learning partners, fost l-oħrajn Forbes Travel Guide, li flimkien magħhom kif ukoll ma’ numru ta’ entitajiet oħra, kemm lokali kif ukoll barranin, bħalissa ninsabu għaddejjin minn proċess ta’ taħriġ għal madwar 20,000 ruħ li ovvjament jaħdmu b’mod dirett u indirett fis-settur tat-turiżmu. Qegħdin immissu aspetti varji tal-operat bil-għan li meta mmorru lura fin-negozju l-workforce tagħna tkun aħjar minn dik li kienet qabel. L-opzjoni l-oħra kienet li dawn jibqgħu d-dar ma jagħmlu xejn! 
 
IĊ-CHAIRPERSON: Is-Sur Tony Zahra.
 
IS-SUR TONY ZAHRA: That is the soft side li qegħdin nagħmlu ħafna xogħol fuqha and it was very positive and well recieved. There is never enough money to spend on the hard side and there is no doubt about it li qatt ma jkun hemm biżżejjed. Il-proċess laboruż u tqil tal-Gvern biex issir xi ħaġa tispiċċa taqta’ qalb dak li jkun! By the time li tiddeċiedi li tagħmel xi ħaġa and you actually do it, tilħaq tinsa meta tinsa meta tkun bdejtha! So perhaps this is an area which needs to be speeded up. Obviously there is the situation li kollox irid isir trasparenti, però that also means li ħafna drabi bejn dak li tiddeċiedi li se tagħmel u dak li attwalment jitwettaq ikollok ħafna ħin mitluf.  

So we need to continousely invest in the product and the more we invest in the product, the more return we get because that is how you attract quality tourists. Pereżempju waħda mill-affarijiet li għandna hi li m’għandniex ħanut wieħed li nistgħu ngħidu li huwa luxury. Tinżel Strada Rjali and it is anything but irjali! That is the vision. Il-Gvern għandu jgħid li se jagħmel triq li fiha jkun hemm biss ħwienet of high quality brands u biex tressaq lil dawn il-luxury brands - l-istess bħalma nagħmlu fuq l-airlines meta nagħmlu ftehim magħhom -  f’din it-triq partikolari tgħidilhom li se tagħtihom rent free for five years. These are the things that we really need to start thinking about, però irid ikun hemm viżjoni. Is this where we want to go or do we want to have an egalitarian tourism so we make sure that everybody and his dog has a holiday in Malta which he can afford? This is the direction that we await from the Government, whichever government is in power. 

Accessibility and connectivity remains the beyall, not the endall but the beyall. If you do not have the connectivity you will not get the tourists. If you have ten seats maybe you get ten tourists but if you have zero seats you get zero tourists. So connectivity is the place where to spend the money and then of course you have to help with marketing. And there is help with marketing, speċjalment fejn jidħlu l-platforms mal-lukandi. Trid tapplika għalihom imma eventwalment tieħu xi ħaġa, mhux xi ħaġa kbira imma jagħtuk if you press hard enough. Generally we have always found help irrespective minn min ikun hemm. Konna niġu regolarment inħabbtu u nieħdu l-kooperazzjoni in some form or other imma we are happy li dik il-koperazzjoni dejjem qiegħda hemmhekk. And I think that if we act together we can overcome this situation. Ovvjament irridu nibqgħu b’saqajna mal-art u ma naħsbux li din se tispiċċa f’ġurnata. Li nistgħu nagħmlu hu li nnaqqsu d-diffikultà li hemm, però certainly we are not going to wish it away just because we are Maltese and we live in the sunshine! 
 
IĊ-CHAIRPERSON: Grazzi. Is-Sur Richard Cleland.

IS-SUR RICHARD CLELAND (MHRA representative): One concern specifically is for the area of restaurants. This sector has suffered big losses in the last three months and is likely to sustain monthy losses for several months to come. And these are businesses that typically do not have the resources  to cover a rainy day. So there is quite a dire scenario. One thing that I wanted to express as a concern is definitely the need for an injection of liquidity in this sector. The existing system offered is very attractive but there are some thresholds that cause difficluty for some operators to access it. So if we introduce a scheme that gives liquidity to small operators that do not qualify today, it will be greatly beneficial to keep them active. 

With regards to those operators who are satisfying the thresholds, it is very important that the bankers, who were still the administrators of the lending, do not use their traditional banking ways to justify whether the lending is viable or not because they will be recieving forecasts of whopping losses and they have to still justify lending to those companies. So they have to be reminded to look long term and the long term outcome is actually very confident. We all understand that is a big shock to the system. So long term is very positive but in the short term I think that bankers need to be reminded to support where they can and to look at long term and for those small operators to think of a way to give them access to some liquidity because there is definitely a need for it. They cannot sustain losing money on a monthly basis for quite a while to come. 
 
IĊ-CHAIRPERSON: Thank you. Il-Ministru Edward Scicluna.
 
ONOR. EDWARD SCICLUNA: Din il-problema mhux qiegħda Malta biss. Fil-fatt l-ECB issa qiegħed jagħmel questionnaire mal-banek kollha għax kienu qed jaraw li huwa diffiċli ħafna li tbiddel il-mentalità tar-riskju u dan kollu u mbagħad f’daqqa waħda jridu jkunu relaxed. Fil-każ tagħna qegħdin f’diskussjonijiet mal-Kummissjoni biex nipprovaw nerġgħu nagħmlu tip ta’ garanzija oħra biex ir-riżultat tagħha tiġi pari passu u titbiddel b’mod li l-collateral li jitlob ma jkunx ta’ 100% imma jkun ta’ 20%. Id-diskussjonijiet għadhom għaddejjin imma nisperaw li ma jdumux għax hija importanti ħafna. 
 
IĊ-CHAIRPERSON: Nirringrazzja lir-rappreżentanti tal-MHRA tal-insights li qsamtu magħna. Għalhekk issa ngħaddu għall-aħħar kelliem li għandna llum u ċjoè is-Sur Malcolm Borg, President tal-Għaqda Bdiewa Attivi. 
 
IS-SUR MALCOLM BORG (President tal-Għaqda Bdiewa Attivi): L-Għaqda Bdiewa Attivi hija NGO li tirrappreżenta lill-bdiewa li jkabbru l-prodotti tagħhom għas-suq Malti jew barrani. L-NSO tgħid li f’Malta għandna  madwar 19,000 bidwi imma fil-verità, bdiewa attivi li jipproduċu prodotti għas-suq Malti jew barrani, nikkalkolaw li hemm bejn 1,000 u 1,500! Is-settur agrikolu huwa l-iktar settur li juża art f’Malta. Fil-fatt dan is-settur jagħmel użu minn 10,000 etteru ta’ art. Qabel nibda nitkellem fuq l-impatt li kellu l-COVID-19 fuq l-industrija lokali naħseb li jkun xieraq li l-ewwel nirriflettu ftit fuq kemm din is-sitwazzjoni ġabitna nirrealizzaw kemm aħna dipendenti u vulnerabbli  għas-supply tal-ikel tagħna fuq pajjiżi barranin. 
Naħseb li s-sovranità tas-supply tal-ikel tagħna f’din is-sitwazzjoni kienet challenged. Konna qegħdin niddependu fuq ħames importaturi sabiex jimportaw l-ikel għall-pajjiż kollu! Aħna nimportaw bejn 70% u 80% tal-ikel tagħna u allura konna qegħdin insegwu s-sitwazzjoni ta’ ċerti pajjiżi li bdew jagħmlu l-hoarding tal-ikel. Dawn il-pajjiżi l-ikel li bdew jipproduċu bdew iżommuh huma minflok jesportawh minħabba li riedu jkunu ċerti li jkollhom biżżejjed ħażna tal-ikel għan-nies tagħhom. U dawn kienu pajjiżi li ġeneralment jesportaw l-ikel tagħhom! Allura aħna, li aħna net importers, kellna l-biża’ li din is-sitwazzjoni tista’ tolqotna imma luckily is-sitwazzjoni bdiet titjieb u għalhekk ma ġejniex milqutin ħafna. 

Tajjeb nirrealizzaw li għalkemm dan huwa settur li fil-verità jikkontribwixxi għal madwar 2% biss tal-GDP f’pajjiżna, naħseb li għandu wkoll rwol strateġiku importanti, anke għall-prodott turistiku li smajna iktar qabel, minħabba li l-bdiewa huma n-nies li ħafna drabi jżommu l-areas rurali fi stat tajjeb. Is-settur agrikolu ntlaqat l-iktar mill-COVID-19 minħabba l-għeluq tar-ristoranti u l-lukandi li kienu jassorbu ħafna mill-prodott lokali li kienu jipproduċu l-produtturi tal-ikel f’pajjiżna. Is-Sur Zahra ma nafx kemm-il elf meal semma li joħorġu kuljum, għalkemm mhux l-ikel kollu li jintuża jiġi mill-produtturi Maltin imma żgur li parti minnu kien jiġi mill-produtturi Maltin. Ċerti prodotti, speċjalment il-ħut u l-inbid, intlaqtu sostanzjalment minħabba li dawn jiddependu ħafna mis-settur turistiku. 
 
Kellna wkoll is-sitwazzjoni tal-esportazzjoni tal-patata. Ġeneralment f’pajjiżna nesportaw ammont sostanzjali ta’ patata lejn il-pajjiżi fin-North tal-Ewropa imma minħabba d-diffikultajiet li kellhom kif ukoll għaliex id-domanda f’dawn il-pajjiżi naqset, kellna impatt kbir fuq il-bdiewa Maltin. Sfortunatament ħafna patata ġiet mormija u din kellha impatt ekonomiku kbir fuq ċerti bdiewa li jispeċjalizzaw f’dan il-prodott. Thankfully il-Gvern xtara 500,000 kilo ta’ patata li ġiet esportata lejn in-Namibia u din għenet ħafna. B’mod ġenerali kien hemm ammont ta’ fluctuations matul dawn it-tliet xhur u f’ċerti perjodi beda jsir ħafna hoarding min-nies li bdew jixtru ħafna prodotti. Ovvjament hemmhekk id-domanda kienet tajba ħafna u l-bdiewa ma gergrux. Imbagħad eventwalment in-nies bdew jużaw l-affarijiet li xtraw u allura d-domanda bdiet nieżla.
 
Kellna żewġ vantaġġi prinċipali bħala pajjiż li m’affettwatniex il-COVID-19 daqskemm forsi affettwat lil pajjiżi oħra. L-ewwel vantaġġ hu li għandna supply chain qasira u allura ma niddependux ħafna fuq il-proċessuri u fuq ħafna middlemen. F’pajjiżi oħrajn, fejn hemm ħafna middlemen u ħafna links fin-nofs, minħabba l-lockdowns u l-affarijiet varji kellhom impatt kbir ħafna. U allura l-produtturi ta’ dawk il-pajjiżi ntlaqtu ħafna iktar mill-produtturi Maltin. It-tieni vantaġġ hu li f’Malta l-produtturi tagħna, speċjalment tal-frott u tal-ħaxix, mhumiex speċjalizzati ħafna u allura, jekk forsi prodott mar ħażin, l-ieħor mar tajjeb u allura l-impatt tagħhom ikun aktar ibbilanċjat. 

Overall bħala rakkmandazzjonijiet ta’ dan is-settur hu li rridu nibnu settur reżiljenti. Bħalissa s-settur kif inhu, jekk tgħaddi mewġa tniżżlu għarkobbtejh, aħseb u ara jekk jgħaddi tsunami bħalma jinsab għaddej minn fuqna bħalissa! Irridu niżguraw li l-artijiet tal-bdiewa ma jkunux mhedda minn numru ta’ affarijiet. Naħseb li jkun tajjeb ukoll li nsibu niċeċ ġodda mhux biss f’Malta imma b’mod speċjali f’pajjiżi barranin biex nesportaw prodotti differenti f’pajjiżi differenti. Reżiljenza wkoll in terms li niżguraw li l-prodotturi tagħna jkollhom l-għodda biex jaħdmu, anke forsi noħorġu soft loans jew grants sempliċi biex ikunu jistgħu jagħmlu l-upgrade tal-makkinarju u tat-teknoloġiji tagħhom. 

Il-kelma prinċipali hawnhekk hija r-reżiljenza għaliex naħseb li qegħdin nirrealizzaw li s-settur agrikolu kien underdog u għadu underdog imma at the end of the day il-bdiewa kienu meqjusin bħala essential workers li baqgħu jipprovdu l-ikel fuq l-imwejjed tagħna. Thankfully ma ġejniex daharna mal-ħajt li kienu huma biss li jipprovdulna l-ikel tagħna, imma naħseb li hemm lok fejn nistgħu nsaħħu dan is-settur ħalli meta niġu bżonnu nsibuh hemmhekk. 

IĊ-CHAIRPERSON: Sur Borg, nirringrazzjak ta’ dak l-għarfien li qsamt magħna. Mistoqsijiet? L-Onor. Claudio Grech.

ONOR. CLAUDIO GRECH: Sur Borg, fil-preżentazzjoni tiegħek għedtilna li għandna madwar 1,500 bidwi attiv; taf x’inhi l-average age tagħhom? Jien għandi perċezzjoni li l-età tagħhom hija relattivament għolja. Intom x’tistgħu tipproponu biex f’dan is-settur jidħlu ħafna aktar nies fih? Jien kont qed insegwi ftit programmi u l-Italja pereżempju, jinkoraġixxu ż-żgħażagħ sabiex jidħlu f’din l-intrapriża. Jiena nħoss li f’Malta hawn gap kbira f’din l-area u qisu jekk dan is-settur ma jkunx fil-familja ma jidħlux fih. 

IĊ-CHAIRPERSON: Nixtieq insemmi żewġ affarijiet; inti enfasizzajt li s-settur tagħkom huwa pjuttost vulnerabbli u l-fatt li 70% tal-ikel tagħna jiġi importat juri mhux biss nuqqas ta’ ħeġġa li wieħed jaħdem fis-settur imma anke nuqqas ta’ għarfien dwar il-kwalità tal-prodott lokali. Hemm ħsieb li wieħed itejjeb dan l-għarfien biex il-Malti jkun jista’, qabel xejn, jagħraf id-differenza fil-prodott? U l-prezz taħseb li huwa d-deterrent prinċipali?  

Inti semmejt ukoll l-importanza li għandu l-bidwi fejn jidħol it-turiżmu. Naf li inti personali kont strumentali sabiex it-tiġieġa Maltija terġa’ tingħata r-ruħ. Imma minn dak iż-żmien sal-lum il-ġurnata xorta għadek tiltaqa’ ma’ nies li mhumiex konxji tal-animal husbandry lokali u endemika tagħna. F’dak ir-rigward iż-żgħażagħ li telgħin illum huma konxji minn dan il-fatt? X’intom tagħmlu intom? Il-perjodu tal-COVID-19, fejn wieħed qisu daħal iktar f’qoxortu, għen sabiex dak li jkun ikun iktar espost għas-swieq Maltin?

IĊ-CHAIRPERSON: L-Onor. Kristy Debono.

ONOR. KRISTY DEBONO: Sur Borg, nirringrazzjak ta’ din il-preżentazzjoni. Jiena wkoll insegwik u naf  kemm inti voċiferu fil-protezzjoni ambjentali, b’mod speċjali tal-widien tagħna, fosthom Wied Għomor. L-ewwel nett kif tara l-impatt b’mod immedjat tal-COVID-19? Inti tajtna a good timeline, fejn kien hemm perjodu fejn kontu mexjin tajjeb fid-demand u mbagħad id-demand stabilizzat ruħha. Ovvjament hemm ħafna inċertezzi, però x’qed tara bħala projections għal dawn il-ġimgħat u x-xhur li ġejjin? Semmejt ukoll diversi rakkmandazzjonijiet, fosthom niċeċ ġodda u strateġiji aħjar, però fejn jiġi issa għall-immedjat, x’għajnuna għandha bżonn din l-industrija tant importanti?

IĊ-CHAIRPERSON: Il-Ministru Edward Scicluna.

ONOR. EDWARD SCICLUNA: Ma nafx għandniex statistika imma mill-esperjenza tiegħek tal-COVID-19, x’taħseb li huwa l-persentaġġ tal-prodott li jmur fid-djar vis-à-vis dak li jmur fil-lukandi u r-ristoranti? Naħseb li tkun interessanti. 

IĊ-CHAIRPERSON: L-Onor. Mario de Marco.

ONOR. MARIO DE MARCO: Qabel xejn nixtieq ngħidlek prosit tal-passjoni tiegħek. Onestament dik hija l-iktar ħaġa li laqtitni. Naqbel miegħek għax fl-aħħar mill-aħħar il-biedja, apparti li hija settur ekonomiku importanti ħafna, illum il-ġurnata meta nitkellmu dwar il-frontliners fil-protezzjoni tal-ambjent tagħna, il-biedja tilgħab rwol importanti ħafna. Fil-fatt malli l-biedja tieqaf minn xi żona, tispiċċa l-protezzjoni ambjentali ta’ dik iż-żona. Jiġifieri jekk verament irridu nipproteġu l-ambjent f’pajjiżna, irridu nipproteġu l-biedja. Kważi kważi hemm skop egoistiku, għalkemm ma rridx ngħidha b’dan il-mod, imma dik hija r-realtà. Intom għandkom funzjoni doppja; tistgħu tkunu makna ekonomika u kontribut ekonomiku għal pajjiżna u fl-aħħar mill-aħħar intom ukoll il-protetturi tal-ambjent tagħna. 
Issa biex ikollna iktar bdiewa, il-biedja trid tirrendi għax fl-aħħar mill-aħħar hemm limitu ta’ kemm tagħmel affarijiet għall-passjoni biss. X’nistgħu nagħmlu bħala awtoritajiet u bħala leġiżlaturi sabiex ngħinu ħalli l-biedja trendi? Dan għaliex jekk din ma trendix se tmut mewta naturali. Nitkellmu kemm nitkellmu dwar l-importanza tagħha din se tispiċċa tmut! L-Onor. Grech tkellem dwar l-issue tal-average age f’dan is-settur li hija riflessjoni ta’ kemm qed irendi jew ma jrendix dan is-settur. Allura naħseb l-iktar ħaġa importanti jekk irridu ninċentivaw il-biedja hu li rridu ngħinuha tirrendi u dan nistgħu nagħmluh b’diversi metodi, kemm permezz ta’ aċċessibilità għal-loans u għall-fondi, kif ukoll fejn tidħol il-burokrazija marbuta mal-aċċessibilità għall-fondi. Ħafna mill-bdiewa tagħna m’għandhomx xi team amministrattiv jaħdem magħhom li jista’ jiggwidahom u jgħinhom ħalli jaċċedu għall-fondi li tant huma importanti għalihom. Jekk imbagħad tara l-bdiewa Franċiżi, tara li dawn għandhom ħafna għajnuna biex proprju jgħinu l-biedja ħalli tirrendi. 

Mistoqsija oħra marbuta ma’ dak li semma l-Ministru; kemm mill-prodott tagħkom imur għall-konsum fid-djar meta mqabbel ma’ kemm imur għal-lukandi? U kemm mill-prodott tagħna jiġi esportat? Ħafna drabi nitkellmu dwar il-patata bħala prodott għall-esportazzjoni imma m’għandix dubju li hemm ħafna aktar prodott li joffru l-istess potenzjal. Ovvjament biex ikollkom dan il-potenzjal ta’ esportazzjoni, irid ikollkom aktar manpower, aktar art u aktar makkinarju li jgħin fix-xogħol tagħkom. Apparti minn hekk hemm bżonn li jkollkom min jgħinkom biex issibu swieq ġodda fejn tesportaw. Dik hija xi ħaġa kruċjali. Fl-antik kien hemm il-Malta External Trade Corporation, il-METCO, li kienet tiffoka biss sabiex tgħin lill-Malti jesporta. Il-Malta Enterprise llum il-ġurnata qiegħda tgħin f’dan ir-rigward? Fl-aħħar mill-aħħar intom ukoll settur b’kontribuzzjoni ekonomika u rridu ngħinukom tagħmlu swieq ġodda. L-aħħar mistoqsija norbotha ma’ dak li staqsiet l-Onor.  Kristy Debono dwar niċeċ ġodda. X’inhuma n-niċeċ ġodda li qiegħed tara għall-biedja Maltija?

IS-SUR MALCOLM BORG: Ħalli nibda mill-mistoqsija dwar l-età. L-età medja hija għolja ħafna u dan mhuwiex fenomenu f’Malta biss imma huwa l-istess mad-dinja kollha. L-età medja f’Malta hija bejn wieħed u ieħor ta’ 58 sena. Ma jfissirx li mhux qegħdin jidħlu żgħażagħ f’dan is-settur imma ħafna drabi jkunu tfal ta’ bdiewa u ta’ raħħala. Madankollu għandna bżonn demm ġdid. Hemm ħafna opportunitajiet li jattiraw liż-żgħażagħ u peress li x-xogħol agrikolu huwa xogħol manwali u ta’ riskju għoli ħafna ... Tajjeb li nżommu f’moħħna li m’hawnx insurance company li tkopri l-assi tal-bdiewa. U allura bħalma ġara fi Frar li għadda, - veru kien hemm il-kumpens tal-Gvern - bidwi jista’ imur jorqod bl-assi tiegħu in place, tagħmel maltempata matul il-lejl u l-għada filgħodu jqum u ma jsib xejn! U jkollu jerġa’ jibda mill-ġdid. M’hemm l-ebda insurance li tkoprih lill-bidwi, jiġifieri r-riskju huwa kbir ħafna. 

Iż-żgħażagħ illum il-ġurnata għandhom easier options u ma tagħtihomx tort li jmorru jaħdmu f’postijiet differenti. Għalhekk għandna bżonn ta’ inċentivi kbar ħafna sabiex nattiraw liż-żgħażagħ, almenu lit-tfal tal-bdiewa li diġà għandhom l-art u l-assi. Meta niltaqa’ ma’ bdiewa u nistaqsihom min se jieħu over tax-xogħol tagħhom meta huma jirtiraw, 90% jgħiduli ħadd! Dawn ikunu ħarġu eluf kbar f’investiment u kważi jkunu ddisprati għax ma jkunux jafu x’se jaqbdu jagħmlu bih. Għandna bżonn ta’ xi ħaġa biex nattiraw liż-żgħażagħ, għallinqas lit-tfal tal-bdiewa, tar-raħħala u tas-sajjieda li diġà għandhom id-demm u li jkunu diġà jafu x’jinvolvi s-settur ħalli jibqgħu fih. Ovvjament in-new entries għandhom barriers to entry kbar ħafna, fosthom barriers ta’ kapital u ta’ art. Dawn l-affarijiet qed iwaqqfu milli jkollok demm ġdid fis-settur.  

Mistoqsija oħra kienet fuq jekk il-Malti jagħrafx id-differenza bejn il-prodott lokali u l-prodott ta’ barra u jekk il-prezz huwiex deterrent. Naħseb li r-reazzjoni tal-Malti mal-ikel li jiekol hija l-iktar ħaġa li taffettwah. Jekk inqabblu l-Malti mat-Taljan u mal-Franċiż naraw li dawn jieklu prodotti ġejjin mill-art tagħhom u japprezzaw il-prodotti tagħhom. F’Malta d-direzzjoni li għandna mal-ikel hija waħda skiżofrenika u narawha mill-aspett funzjonali ħafna, anke minħabba li konna kolonja Ingliża u allura nieklu ħafna affarijiet li l-bdiewa Maltin ma jistgħux jipproduċuhom. Pereżempju l-iktar ħuta li nieklu Malta hija s-salamun u l-iktar ġobon li nieklu huwa ċ-cheddar  u mhux il-ġbejniet! Naħseb li f’Malta għandna din ir-relazzjoni mal-ikel li nieklu li taffettwa ħafna kemm napprezzaw l-affarijiet li jkunu ġejjin mill-produtturi Maltin. 

L-istess ħaġa nistgħu ngħidu għar-razez Maltin. Għandna razez Maltin biex nitkessħu imma ma nivvalorizzawhomx. Il-larinġa Maltija jkabbruha t-Tuneżini bħala l-Maltese orange u jesportawha lejn Franza u hija l-aqwa larinġa fl-Ewropa imma aħna Malta ma nkabbruhiex! Naħseb li rridu nagħmlu eżami tal-kuxjenza u nibdew napprezzaw il-prodotti li minn dejjem konna nkabbru u nrabbu u nibdew nivvalorizzawhom daqsxejn aktar. Il-COVID-19 għall-Maltin naħseb kienet an eye-opener. Anke meta nitkellem ma’ min ibigħ il-frott u l-ħaxix jgħiduli kif f’daqqa waħda kulħadd beda jistaqsi għall-prodott Malti. Dan forsi għax in-nies bdew jirrealizzaw l-importanza strateġika li jkollok dan is-settur b’saħħtu. 

Mistoqsija oħra kienet dwar l-impatt immedjat. Naħseb li s-settur tal-produzzjoni tal-ikel huwa daqsxejn differenti mis-setturi l-oħra minħabba li huwa staġjonali ħafna, fis-sens li l-produtturi ma setgħux jirreaġġixxu immedjatament għall-affarijiet li kienu qegħdin jiġru minħabba li l-pjanijiet għal dawn ix-xhur ikunu għamluhom ħames xhur qabel. Fil-fatt issa qegħdin jagħmlu l-pjanijiet tagħhom għal ħames xhur oħra. L-impatt jew ir-reazzjoni u l-adaptation għall-impatt huwa dejjem daqsxejn lagging. L-impatt bħalissa huwa fuq id-deċiżjonijiet li qegħdin jagħmlu l-bdiewa dwar x’se jiġri issa. Pereżempju l-bdiewa qegħdin jistaqsu jekk għandhomx jipproduċu prodotti għas-sajf meta jafu li mhux se jkun hawn aktar turisti f’pajjiżna. Jiġifieri dawn huma d-deċiżjonijiet li qegħdin jittieħdu bħalissa. 

L-impatt li kellhom il-bdiewa minħabba l-għeluq tar-ristoranti u l-lukandi u anke minħabba l-esportazzjoni tal-patata kien impatt dirett u impatt b’saħħtu ħafna. Bħalissa fil-Pitkalija, li huwa s-suq prinċipali fejn il-bdiewa jbigħu l-prodotti tagħhom, il-prezzijiet huma baxxi ħafna minħabba li s-supply hija għolja għax qegħdin fir-Rebbiegħa filwaqt li d-domanda hija baxxa ħafna għax hawn inqas nies f’pajjiżna. Naħseb li l-għajnuna trid tirrifletti din ir-realtà li d-domanda naqset. Barra minn Malta ġara dak li ġara u l-esportazzjoni ntlaqtet kif intlaqtet. Allura jekk ikun hemm xi forma ta’ għajnuna biex għallinqas tagħmel tajjeb għal dawn il-fluctuations li seħħew ... Il-bdiewa minnhom infushom huma reżiljenti ħafna u jifilħu jieħdu daqqa imma meta jkollok daqqa wara l-oħra, hemmhekk storja differenti.  

Dwar il-persentaġġi tal-households u tar-ristoranti m’għandniex statistika però hemm ċerti prodotti li huma ħafna iktar imfittxija, fosthom il-ħut, l-inbid u l-insalati. Ħafna ristoranti jixtru ħafna affarijiet mingħand wholesalers li jġibu l-affarijiet minn barra imma hemm ċerti prodotti li ntlaqtu ħafna iktar minn oħrajn. Nerġa’ ngħid li aħna m’għandniex dawn it-tip ta’ persentaġġi u ma naħsibx li teżisti xi statistika fuqha. Dwar kif nistgħu ngħinu lill-bdiewa ħalli jirnexxu naħseb li rridu li l-biedja trendi. Dak huwa l-uniku mod ta’ kif nattiraw lin-nies sabiex jidħlu fis-settur u nwaqqfuhom milli jitilqu. Għandna bżonn inserrħulhom moħħhom anke dwar ir-risk mitigation, jiġifieri deċiżjonijiet strateġiċi fuq l-artijiet, fuq l-ilma u kif jingħata l-ilma. Dawn huma affarijiet li jinkwetaw ħafna lill-bdiewa għaliex huma r-riżorsi li għandhom bżonn sabiex jaħdmu. 

Naħseb li s-suq huwa wkoll essenzjali u allura hemm bżonn li nżidu l-valur tal-prodotti tagħna u niċċertifikawhom. Qiegħed ngħid hekk għaliex hemm ċerti supermarkets, fosthom il-LIDL, li ma jixtrux prodotti Maltin għax ikollhom bżonn ċertu ċertifikat li l-ebda bidwi Malti m’għandu. Allura naħseb li jekk naqbdu idejn il-bdiewa u ngħidulhom kif jistgħu jagħmlu ċerti bidliet biex jinfetħulhom swieq ġodda nkunu qegħdin indaħħluhom fid-dinja moderna. Jien lill-bdiewa nibda ngħidilhom mela n-nies f’pajjiżna żdiedu u kulħadd jiekol, mela aħna kif qegħdin naqilgħu inqas?! Hemmhekk hemm xi ħaġa li mhux tinkwadra! U naħseb li rridu nieħdu dawn id-deċiżjonijiet u dejjem inżommu f’moħħna li l-bdiewa, apparti li qegħdin jipproduċulna l-ikel, qegħdin ukoll jieħdu ħsieb l-ambjent. U fejn jitlaq bidwi jidħlu 100 spekulatur!

IĊ-CHAIRPERSON: Sur Borg, nirringrazzjak tat-tagħrif li tajtna. B’hekk ġejna fit-tmiem tal-laqgħa tal-lum. Infakkarkom li aħna se naġġornaw għal nhar l-Erbgħa 1 ta’ Lulju, 2020 fejn se jkollna preżentazzjoni mill-Gvernatur tal-Bank Ċentrali u li se jagħtina wkoll kontribut għar-rapport li se nħejju bħala Kumitat.  

L-Onor. Mario de Marco.

ONOR. MARIO DE MARCO: Sur President, ilna mill-ewwel laqgħa li kellna biex nippjanaw l-aġenda ta’ dan il-Kumitat li tlabna li ssir preżentazzjoni fuq ir-rapport tal-MoneyVal. U naħseb li huwa importantissimu li din il-laqgħa ssir. Nistgħu niltaqgħu mal-Gvernatur tal-Bank Ċentrali imma naħseb li l-iktar ħaġa pressanti bħalissa hija proprju fuq x’qed isir fuq il-MoneyVal! Għaldaqstant nippretendi li l-laqgħa li jmiss għandha tkun proprju fuq hekk! 

IĊ-CHAIRPERSON: Onor. de Marco, ħadt nota tar-rimarka tiegħek. Ovvjament anke għalija huwa importantissimu u anke għal kull Membru ta’ dan il-Kumitat li jkollna laqgħa mhux biss fuq ir-rapport tal-MoneyVal imma anke li nżommu mal-aġenda li ssettjajna flimkien fl-ewwel laqgħat tagħna. Il-kwestjoni tal-COVID-19 żgur li biddlitilna ftit l-aġenda tagħna, però bla ebda dubju se nkunu qegħdin nindirizzaw ir-rapport tal-MoneyVal in due time. L-ewwel item li għandna quddiemna hija l-kwestjoni tal-COVID-19.

ONOR. MARIO DE MARCO: Bir-rispett kollu imma jekk għandna laqgħa f’Lulju, ma taħsibx li l-prijorità għandha tkun li nkunu nafu fejn wasalna għal dak li għandu x’jaqsam mal-implimentazzjoni tar-rakkmandazzjonijiet tar-rapport tal-MoneyVal?!

IĊ-CHAIRPERSON: Nemmen li l-prijorità f’dan l-istadju hija l-kwestjoni tal-COVID-19 u r-rakkmandazzjonijiet li se joħorġu minn dawn il-laqgħat. Eżattament kif inlestu minn dan il-proċess, u hawnhekk napprezza l-efforts ta’ kull wieħed minnkom li qegħdin naraw li ndaħħlu ammont ta’ laqgħat mhux ħażin, inkunu qegħdin nindirizzaw ukoll ir-rapport tal-MoneyVal.
ONOR. MARIO DE MARCO: Jiġifieri fl-1 ta’ Lulju għalxiex se jiltaqa’ dan il-Kumitat? Lil min se jisma’? 

IĊ-CHAIRPERSON: Fl-1 ta’ Lulju se tkun qiegħda ssir preżentazzjoni mingħand il-Gvernatur tal-Bank Ċentrali dwar ir-rapport annwali u mbagħad se niftħu d-diskussjoni dwar is-suġġett li qed niddiskutu bħalissa biex inkunu nistgħu ninkluduh ukoll fir-rapport tagħna.  

ONOR. MARIO DE MARCO: M’iniex qed nifhem! Il-preżentazzjoni tal-Gvernatur tal-Bank Ċentrali fuq xiex se tkun?

IĊ-CHAIRPERSON: Il-Gvernatur se jressaq ir-rapport annwali tal-Bank Ċentrali u biex ma ma nitilfux ħin tlabt li fl-istess laqgħa jagħtuna wkoll ir-rakkmandazzjonijiet dwar is-suġġett li qed niddiskutu. 

ONOR. CLAUDIO GRECH: Mela allura nistgħu niffissaw il-ġurnata tal-laqgħa immedjatament? Nistgħu nsibu ġurnata dik il-ġimgħa stess jew il-ġimgħa ta’ wara u b’hekk ikollna data ffissata bil-lest.

IĊ-CHAIRPERSON: Għandna d-dati diġà skedati tal-laqgħat li se nkunu qegħdin nagħmlu. 

ONOR. MARIO DE MARCO: Liema hi l-laqgħa li jmiss wara dik tal-1 ta’ Lulju?

IĊ-CHAIRPERSON: Ir-rapport tal-MoneyVal qiegħed ukoll fuq l-aġenda tagħna. Fil-laqgħa li jmiss qed nitlob li ssir il-preżentazzjoni tar-rapport annwali tal-Bank Ċentrali u fl-istess ħin il-Gvernatur jagħti kontribut għas-suġġett li qed niddiskutu llum.  

ONOR. MARIO DE MARCO: Nistgħu naqblu mela li l-laqgħa ta’ wara l-1 ta’ Lulju tkun fuq ir-rapport tal-MoneyVal? 

IĊ-CHAIRPERSON: Nistgħu niddiskutuha fil-laqgħa li jmiss. Illum qegħdin naġġornaw għall-1 ta’ Lulju. Fil-laqgħa tal-1 ta’ Lulju nkunu nistgħu niddiskutu l-laqgħat li ġejjin. 

ONOR. CLAUDIO GRECH: Imma x’inhi l-problema biex insibu ġurnata llum?!  

IĊ-CHAIRPERSON: Kif għedtilkom, m’għandi l-ebda problema ...

ONOR. CLAUDIO GRECH: Il-prassi tal-Kumitati dejjem kienet li jkun hemm alternanza fis-suġġetti diskussi, jiġifieri naħa tagħżel suġġett u mbagħad id-darba ta’ wara n-naħa l-oħra tagħżel suġġett ieħor. Aħna qegħdin ngħidu li għal-laqgħa ta’ wara nistgħu naqblu li jkollna din il-preżentazzjoni għax is-suġġett qiegħed ukoll fuq il-lista tagħna u b’hekk dak li jkun ikun jista’ jipprepara ruħu sew. Jekk ngħidulhom minn issa tagħmel iktar sens milli ngħidulhom fl-1 ta’ Lulju għat-8 ta’ Lulju. Jiġifieri jekk naqblu li l-laqgħa li jmiss tkun fit-8 ta’ Lulju u tkun fuq is-suġġett tal-MoneyVal, l-istituzzjonijiet jilħqu jagħmlu l-preparazzjonijiet tagħhom u b’hekk inkunu ġusti magħhom ukoll.  

IĊ-CHAIRPERSON: Nemmen li hekk għandu jsir u dak li jkun għandu jiġi notifikat minn  qabel. Għaldaqstant se nkun qed niddiskuti dan mal-bqija tal-Membri li se jkunu preżenti nhar l-Erbgħa, 1 ta’ Lulju. 

ONOR. MARIO DE MARCO: Sur President, iI-Membri qegħdin preżenti hawnhekk illum! 

ONOR. CLAUDIO GRECH: Għandek il-Kumitat hawnhekk illum!  

IĊ-CHAIRPERSON: Napprezza.

ONOR. MARIO DE MARCO: Għandek ukoll il-Ministru tal-Finanzi hawnhekk. Jiġifieri naħseb nistgħu naqblu fuq data! 

IĊ-CHAIRPERSON: Napprezza li wieħed qed iressaq dan is-suġġeriment. 

ONOR. MARIO DE MARCO: Ressaqna s-suġġeriment mill-ewwel ġurnata li ffissajna l-aġenda tal-Kumitat!

IĊ-CHAIRPERSON: U mill-ewwel ġurnata ħadt ħsieb li ninkludih fil-lista ta’ suġġetti li dan il-Kumitat għandu jiddiskuti! 

ONOR. MARIO DE MARCO: Se naslu għall-1 ta’ Lulju u, bir-rispett kollu Sur President, m’intix se tagħtina data biex niddiskutu r-rapport tal-MoneyVal! Jien qed nippretendi li niffissaw data mil-lum għar-raġunijiet eċċellenti li semma l-Onor. Claudio Grech u biex anke min-naħa tal-Gvern, min se jressaq il-preżentazzjoni jkun jista’ jipprepara ruħu.  

IĊ-CHAIRPERSON: Nistgħu naqblu li wieħed għandu jiddiskuti r-rapport tal-MoneyVal imma nħoss li l-ewwel irridu nikkonkludu din il-biċċa xogħol li għandna quddiemna. Imbagħad naqblu fuq data flimkien. Nippreferi li nimxu f’dik l-ordni. 

ONOR. CLAUDIO GRECH: X’inhi l-problema?! 

IĊ-CHAIRPERSON: Naħseb jekk wieħed iħares lura u jara kemm-il darba ltaqa’ dan il-Kumitat u liema prassi wieħed uża, żgur jinduna li fil-każ tiegħi differenti.  

ONOR. MARIO DE MARCO: Sur President, bir-rispett kollu imma jew mhux qed tifhem l-importanza u l-konsegwenzi ...

IĊ-CHAIRPERSON: Onor. de Marco, naħseb li m’intix qed tkun ġust lejja! 

ONOR. MARIO DE MARCO: Le, bir-rispett kollu! Qed nipprova nkun diplomatiku żżejjed naħseb!

IĊ-CHAIRPERSON: Qiegħed ngħidlek li assolutament nifhem l-importanza ta’ din id-diskussjoni bħalma għalija huwa iktar importanti f’dan l-istadju li nkunu qegħdin nikkonkludu dawn il-laqgħat u noħorġu bir-rapport tagħna. 

ONOR. MARIO DE MARCO: Il-preżentazzjonijiet spiċċaw illum!

IĊ-CHAIRPERSON: Onor. De Marco, wieħed għandu japprezza d-direzzjoni li qed nagħti għal dan il-Kumitat ... 

ONOR. MARIO DE MARCO: Sur President, qiegħed nifhem sew li qiegħed tirrifjuta milli niffissaw ġurnata biex il-Gvern jagħmel il-preżentazzjoni tiegħu fuq il-Moneyval?!

IĊ-CHAIRPERSON: Tkun korrett jekk tgħid li qegħdin naqblu li nikkonkludu dan ir-rapport li għandna quddiemna u nispera li kull wieħed minnkom qiegħed jifhem l-importanza tiegħu. Jonqos ukoll il-preżentazzjoni tal-Gvernatur tal-Bank Ċentrali u f’dik l-istess laqgħa jien qed ngħid ... 

ONOR. MARIO DE MARCO: Fuq ir-rapport annwali tiegħu!

IĊ-CHIARPERSON: Le, mhux biss għax se jkun qiegħed jagħtina wkoll ... 

ONOR. MARIO DE MARCO: Dak se jsir fil-laqgħa tal-1 ta’ Lulju, 2020. Jien qiegħed nitlob li niffissaw data llum. Issa mhux qed ngħidlek biex tagħmel din id-diskussjoni fl-1 ta’ Lulju minflok il-preżentazzjoni tal-Gvernatur tal-Bank Ċentrali. Li qed ngħid hu li għandna niftehemu data minn issa wara l-laqgħa tal-1 ta’ Lulju biex fiha jkollna preżentazzjoni fuq il-Moneyval. Issa jekk tkunx it-8 ta’ Lulju, 7 ta’ Lulju, 10 ta’ Lulju mhux importanti. L-importanti hu li llum naqblu fuq data. Nistgħu llum kif qegħdin hawnhekk niftehemu fuq ġurnata?  

IĊ-CHAIRPERSON: Qegħdin nagħmlu laqgħa kull xahrejn imma f’dan ir-rigward ressaqniehom u qegħdin niltaqgħu aktar spiss.

ONOR. CLAUDIO GRECH: Allaħares dan il-Kumitat jiltaqa’ darba kull xahrejn.

IĊ-CHAIRPERSON: Hekk għedt jien ukoll meta ħadt f’idejja l-presidenza ta’ dan il-Kumitat!

ONOR. CLAUDIO GRECH: Jimporta ngħid xi ħaġa?  

IĊ-CHAIRPERSON: Ħalli nwieġeb lill-Onor. de Marco u mbagħad nagħtik il-kelma.  Min-naħa tiegħi qiegħed ngħid li rridu niddiskutu r-rapport dwar il-Moneyval imma f’dan l-istadju hija aktar ta’ prijorità din il-pandemija u li rressqu dan ir-rapport. Fl-1 ta’ Lulju li ġej għandna l-aħħar mistieden li huwa l-Gvernatur tal-Bank Ċentrali u b’hekk inkunu qegħdin nikkonkludu dan ir-rapport. Irrid inħalli ħin għad-diskussjoni sabiex kull Membru jagħmel l-osservazzjonijiet tiegħu u wara nikkonkludu bil-preżentazzjoni tar-rapport. Fl-istess laqgħa nistgħu nniżżlu wkoll fuq l-aġenda li ssir diskussjoni u nissettjaw il-bqija tal-laqgħat li ġejjin, inkluż id-diskussjoni dwar ir-rapport tal-Moneyval. B’hekk naħdmu b’ordni, mhux biss għall-fini tagħna bħala Membri ta’ dan il-Kumitat imma anke għall-istess staff li jissapportja lil dan il-Kumitat.

ONOR. CLAUDIO GRECH: Preċiżament biex nimxu bl-ordni li hemm bżonn u biex nimxu wkoll mal-prassi li dejjem tittieħed fuq kif tiġi ssettjata l-aġenda f’dawn il-Kumitati, it-talba tagħna hija waħda sempliċi ħafna u hija talba li timxi mal-prassi stabbilita f’kull Kumitat f’dan il-Parlament. Aħna qed ngħidu li jekk għandna dan is-suġġett u se jingħalaq fl-1 ta’ Lulju, mela ejja niftehemu minn issa li l-laqgħa ta’ wara tkun fuq suġġett li kien diġà fil-lista stabbilita preċedentement. Li qed nitolbu min-naħa tagħna hu għal-laqgħa ta’ wara niffissaw data llum biex ikollna preżentazzjoni min-naħa tal-Gvern fuq is-suġġett tal-Moneyval mill-istituzzjonijiet relevanti. B’hekk dawk l-istituzzjonijiet li se jressqu l-preżentazzjoni jkollhom notifika minn issa biex ikunu jistgħu jagħmlu dik il-preżentazzjoni. 

Jekk trid tagħmel żewġ laqgħat fil-ġimgħa aħna m’għandna l-ebda problema, kif ma kellniex problema llum u lbieraħ. Id-Deputati tal-Oppożizzjoni f’dan il-Kumitat kienu preżenti l-ħin kollu għal-laqgħa kollha u li qed ngħidulek aħna hu li nibqgħu mexjin bix-xogħol ta’ dan il-Kumitat u, jekk għandek bżonn iktar seduti, il-Membri tal-Oppożizzjoni lesti li jikkommettu ruħhom li jkunu preżenti. Però qed nitolbok hu li tilqa’ t-talba tagħna, li fuq kollox mhijiex biss it-talba tagħna imma hija l-karba li hemm hemm barra fuq dan is-suġġett! Mela ejja nagħmlu diskussjoni ppjanata fuq dan is-suġġett ta’ importanza kbira. Jien ma nistax nifhem x’inhi l-oġġezzjoni li jkollna ġurnata u data stabbilita mil-lum fejn għandek il-Membri ta’ dan il-Kumitat li qegħdin hawnhekk, għallinqas dawk il-Membri li baqgħu hawnhekk sal-aħħar ta’ din il-laqgħa!   

Sur President, jien nappellalek għal buon sens biex naslu għal qbil u niffissaw data.   M’hemmx xi konċessjoni ta’ barra minn hawn. Kemm niffissaw data u min-naħa tagħna qegħdin noffrulek li jekk hemm bżonn li niltaqgħu iktar minn ġurnata waħda fil-ġimgħa, inkluż il-ġimgħa d-dieħla, we bring forward is-seduta li kellna mal-Gvernatur tal-Bank Ċentrali, aħna lesti u disposti li minflok seduta waħda nagħmlu tnejn. Però ejja niftehemu li l-laqgħa ta’ wara tkun il-laqgħa fejn ikollna din il-preżentazzjoni dwar il-Moneyval.

IĊ-CHAIRPERSON: Grazzi. Napprezza l-commitment tagħkom, mhux biss għal din il-laqgħa imma għal-laqgħat li ġejjin. Nerġa’ nirrimarka mill-ġdid li mhux talli m’hemmx problema talli nara li hemm bżonn li niddiskutu r-rapport dwar il-Moneyval. U nħares ‘il quddiem li nkunu qegħdin niddiskutuh u dak ikun kapitlu ieħor fil-lista ta’ dak li għandna quddiemna f’dan il-Kumitat. Għaldaqstant nippreferi u nħossni aktar komdu li nikkonkludu dan il-kapitlu u mbagħad niftħu kapitli ġodda wara. Jiena qiegħed nifhem l-importanza tat-talba tagħkom u għalhekk għandna nniżżlu fuq l-aġenda tal-laqgħa tal-1 ta’ Lulju diskussjoni biex nistabilixxu l-ammont ta’ laqgħat li se jkollna wara dik il-laqgħa, bi prijorità assoluta tkun id-diskussjoni fuq ir-rapport dwar il-Moneyval. Dawk huma l-kummenti tiegħi. Nirringrazzjakom. 

Fit-7.41 p.m. id-diskussjoni ġiet fi tmiemha u l-Kumitat aġġorna għal nhar l-Erbgħa, 1 ta’ Lulju 2020 fl-4.45 p.m. bl-aġenda tintbagħat aktar ‘il quddiem. 

